
1985ean hasi zen irudiaren munduan, Taller de Imagen-ean hasi zen urte berean hain
zuzen ere. Bertan, hainbat dokumentaletan, bideo musikaletan, argazki erreportajetan…
parte hartu izan du. Gaur egun, berriz, www.tdi-images.com irudien bankuan beharrean
dabil. 1995ean bere alaba jaio zen eta, ordutik, ahal duen denbora guztia berari
eskaintzen dio, hezten zein ondo pasatzen… Bere argazkiei –oraingoz– haurtzaroaren
kutsua darie.

UK galeria > Fatima Diez Garaigorta

52. DENBORAPASA ETA LEHIAKETA.

«Entzun eta isil, baiezko borobil»  Euskal esaera zaharra

Berbetan
Eusko Jaurlaritzako bozeroalea eta
Kultura Sailburua. Bere Gasteizko
bulegoan hartu gaitu.

Emakumeenganako indarkeriaren aurka / Emakumeenganako Indarkeriaren Aurkako
Nazioarteko Egunaren bezperan, hau da, azaroaren 24an, elkarretaratze isila egin zuten Areetako Xake plazan Getxoko hainbat
andrazkoen elkartek. Hantxe egon ziren, besteak beste, Eskuz Esku, Gizatiar, Andrak, Etxekin, Bilgune Feminista, Roda eta Alboa
taldeak. Emakume askok intimitatean pairatzen duten indarkeria salatu gura izan zuen pankarta atzean bildutako lagun taldeak, baina
baita tratu txarren lekuko direnei horiek salatzera animatu ere. m / Argazkia: Asier Mentxaka

AREETA, 2006KO AZAROAREN 24A

Aldizkari hau Euskal Herriko
herri aldizkari eta euskara elkarteen
Topaguneko partaidea da

ERAKUNDE LAGUNTZAILEAK

Erandioko Udala

matematika aplikatua

leihatila > Maddi Albizu

Aldizkari honek 
Eusko Jaurlaritzaren

Kultura Sailaren dirulaguntza jaso du

gugeu

Indarberritu

Gorka Vázquez

Gazteak bizirik
Berrikitan Getxoko hainbat intereseko gazte elkarte bildu dituen ekitaldi bat antolatu da:
Gazteshowa. Udalaren eta gure herriko zenbait elkarteren arteko lan bateratuaren ondorioa izan
ei da eta taldeek elkarri elkarren berri eman ez ezik, gure gazteek burutzen dituzten proiektu
interesgarriak lau haizetara zabaldu ere nahi izan da. Kultura zibikoaren gainbehera bizi ari garen
honetan, bi egunez entzule izan garenok bestelako sentipenak izan ditugu banan-banan Getxo
Antzokiko eszenatokitik pasa diren gazte eta hain gazte ez direnen proiektuak, proposamenak,
kritikak eta aldarrikapenak entzun ditugunean (batzuk garonazkoak eta beste batzuk ez
hainbeste, dena esan beharra dago). Gure herria bizirik dago eta arduragabekeria eta
axolagabekeria hutsa izango litzateke Udalak elkartegintza aberasgarri hori, suko txingarrari puts
egin ezean ahitzen den bezalaxe, hiltzen utziko balu. 4

Gainean daukagu euskal kulturaren erakusleiho nagusiarekin urteroko hitzordua:
Durangoko Azoka. Kritikak jasotzen baditu ere, aldez aurretik guk argi esan behar
dugu Durangoko Azoka asko gustatzen zaigula, txalogarria deritzogula Gerediaga
Kultur Elkartearen ekimen honi. Gainera, ederto pasatzen dugu han beti.
Hizkuntza zahar honen alde han-hemenka sakabanatuta beharrean gabiltzan
lagunok, urtean behin bada ere, elkar ikusteko eta elkarri animoak emoteko
aukera izaten dugu Durangon. Berba bitan: urte akabuan minimotan edukitzen
ditugun pilak atzera ere kargatzen ditugu azokan.

Pila horiek, hamabostean behin, aldizkari hau edukiz betetzen,
diseinatzen, inprimatzen eta zuengana helarazten erretzen ditugu. Sarritan nekeak
jota ibili arren, zertan gabiltzan ondo jakin ez arren, etorkizunik ete daukagun
asmatu ezinik ibili arren, gure ahaleginak zentzurik ete daukan jakin ez arren, UK
sortzen pilak gustura eta pozik gastatzen ditugula aitor dezakegu. Luxua da-eta
euskararen munduan jardutea, are gehiago gure eskualdean izanik. 

Horrela, Durangora joango gara indarberritzera. 4

UK-ko lantaldea

Iraganez doa denbora* beti / ALGORTAKO VILLAMONTE
* Denbora: gauzak gertatzen eta izakiak aldatzen diren bitarte mugagabea.

[publizitatea]

[talaia]

uribitakora > karteleran

Norbaitek zerbait dauka
eman nahi duena,
edo zerbaiten falta
galtzeko problema.
Nahiz karteletan egun
jar litekeen dena
betidanik izan da
kartelik onena
jarri eta gutxira
desagertzen dena.

“Pisu bat udan Nojan,
erantzun lehenbailehen”
“Wind surf taula saltzen dut
oso merke. Julen”
“Hurrengo igandean
manifa Arenen”
Argi dago kartelak
nork jartzen dituen
baina nork kentzen ditu
“iraungi” ondoren!?

“Euzkerasko klaseak”
“Aizu, mutil, alto!...”
“Ama bila ari naiz.
Larria da. Marko”
“Inori txeke zuri
bat galdu bajako...”
“Neska-mehea behar dut
nire etxerako”
“Ideiak saltzen dira
karteletarako”

Testua: Xa2 Paya / Argazkia: Asier Mentxaka

* Doinua: Zer da gaur Donostian

Algortako Euskal Herria kalea

[talaia]

Getxo Antzokian egin zen lehenengo Gazteshowa

Euskal Kulturaren VII. Jardunaldiak zabaldu
zituen UK aldizkari honek azaroaren 22an antolatu
zuen dastaketak. Ardaozaleen jakinmina asetzeko
luxuzko somelier euskaldun bi ekarri genituen
Algortako Bidebitarte txoko gozora: Itsaso Arana
(Jolastoki jatetxekoa eta Espaniar Estatuko Urrezko
Sudurra) eta Mikel Garaizabal (enologoa eta
2003an munduko ardao libururik onenaren egilea).
Hara bildutakoen jakinmina, (akaso, jakin-egarria
esan beharko genuke) handia zen eta ardaoaren
gaineko makina bat zalantza mahaigaineratu
zituzten; guztiek erantzun argigarriak jaso zituzten.
Kaba, kupelean zahartutako ardao zuria, Gaztelako
beltza eta Errioxako kriantza (ordena horretan) izan
ziren edan ziren ardaoak. Saioa borobiltzeko,
Bidebitarte txokoko lagunek prestatutako
mokaduak mahaigaineratu ziren, baina amen
batean desagertu ziren. m

ardaoa > dastaketa Algortan

Bidebitarte txokoa ardaozaleez lepo egon zen

Azaroaren 17an eta 18an, Gazteshowa saioa
antolatu zuen Udaleko Gazteria Zerbitzuak, hainbat
gazte elkarteren laguntzagaz. Udalerrian gazteenganako
interesa duten elkarteek eta taldeek aukera izan zuten
euren proiektuak, zailtasunak, ideiak, proposamenak
edo kexak modu irekian aurkezteko. Honako hauek
izan ziren, besteak beste, Gazteshowaren helburuak:
herriko elkarte-sare aberatsaren eta haien jardueren berri
ematea; getxoztarrak bertoko elkarteetan parte hartzera
animatzea; udalerrian gazteen eremuan lan egiten duten
elkarteek elkar ezagutzea; eta, azkenik, udalerriko
gazteengan zein elkarteengan eragina duten kontuei
buruzko eztabaidak egin eta proposamenak jasotzea.
Eremu ezberdinetan lan egiten duten 17 taldek hartu
zuten parte: aisialdia, kultura, kirola... Ekarpen
interesgarriak egin zituzten gazteek egun bi horietan. m

gazteshowa > Getxoko gazteriaren premiak eta proposamenak

saiazgetaria
HOTEL

Roke Deuna 25
280808
Getaria
Gipuzkoa www.saiazgetaria.com / info@saiazgetaria.com / t. (+34) 943 140 143 

...harria                 ...lehengo garaiak...                       ...itsasoa

BASALBO BASERRIA
Jatetxea

Martiturri estarta 18 / 48993 Andra Mari - Getxo
tel./fax: 94 491 34 91 / basalbobaserria@yahoo.com



[erretratua]

Rozio Luces Goñi > Egizu! egitasmoko behargina 
Sinesgaitza badirudi ere, Montevideon (Uruguai) jaio zen Rozio orain dela 28 urte. Eta sinesgaitza esaten dugu, berarekin berbetan hasiz gero,
euskaldun petoa dela konturatuko gara-eta. 2002an etorri zen Getxora bizitzen, Lekeition, Portugaleten eta Euskal Herriko beste  txoko batzuetatik
pasa ostean. Hala ere, ez zen momentu honetan eman Rozio eta euskararen arteko lehen kontaktua. Itsasoz bestaldean hasi zen nor-nori-nork eta
deklinabidearen sekretuak ezagutzen. 15 urte zituela, bere lehenengo euskarazko klaseak hartu zituen Uruguaiko Euskal Etxean, eta ordutik hona
buru belarri sartu da mundu honetan. Udako eta gabonetako oporraldietan Argentinara joaten zen Rozio, bertan zegoen barnetegi batera:
“Irakasleak egiteko barnetegiak ziren”. Gero bera izan zen irakasle Uruguaiko Euskal Etxean. Tartean Gipuzkoa aldera 6 hilabetez hurbiltzeko denbora
izan zuen, Hego Amerikako beste lagun batzuekin batera. Honela, orain dela lau bat urte Getxon agertu zen: “Hasieran pena handia sentitu nuen,
Euskal Herrira zatoz, baina erdal Euskal Herrira”. Bizarra Lepoan euskara elkarteak antolatutako ikastaro batean izena emanez lortu zuen Getxoko
euskal giroan murgiltzea: “Orain hasieran baino jende euskaldun gehiago ezagutzen dut, baina egoera ez da ona. Niretzat Euskal Herria euskaraz bizitzea
zen, Gipuzkoa inguruan ezagutu nuena, baina hemen bizi naizenetik ez nago Euskal Herri euskaldun honetara ohituta”. Momentu honetan, Egizun lan
egitearekin batera arte ederrak ikasten dabil, baina Aste Santuan Uruguaira joango da oporretan lagunak bisitatzen. Lanean oso gustura dagoela esan
digu: “Ahal badugu gustuko dugunean egiten dugu lan, eta nik horixe egiten dut”. m Argazkia: Asier Mentxaka  /  Testua: Maitane Nerekan

“Errazago egiten zait jendea euskaraz ezagutzea”

[talaia]

UKagendak izango duen itxura

Blogaren arduradunek ez daukate jaiotze data
zehatza ematerik, izan ere, proiektua ezkutuko
probetan hasi zen. Antza denez, azaroko lehen egun
haietan inork ez zeukan Sustaturen berri eta
abenduaren 19ra arte ez zuten prentsaurreko
ofizialik egin. Sustatu izan zen lehenbiziko euskal
bloga, Goienaren eta CodeSyntaxen ekimenez
sortutakoa. Webgunea ez da asko aldatu bost urte
hauetan: egunero lau bat albiste, etxean edo
irakurleek eginak. Horrez gain, irakurleek
erantzuteko aukera ere badaukate, askotan
erabiltzen ez duten arren. Urteurrena ospatzeko,
beraz, hainbat ekitaldi antolatuko dituzte
arduradunek, tartean, euskal blogetako mezurik
onenari saria. Abenduaren 11 arte euskarazko
blogosferan argitaratzen den blog-mezu edo antzeko
eduki interesgarriena sarituko dute. Sari banaketa
abenduaren 13an egingo dute, Arrasaten. m

internet > www.sustatu.com blog-ak bost urte bete ditu azaroan

Euskal blogetako mezurik onenari saria antolatu du Sustatuk

Egunotan, euskarazko kultur egitasmoak iragartzeko
agenda elektronikoa martxan jarriko du UK
aldizkariak. Hain zuzen ere, eskualdeko herrietan
(Getxo, Erandio, Leioa, Berango, Sopela, Barrika,
Urduliz, Plentzia, Gorliz eta Lemoiz) antolatzen diren
euskarazko edota euskararen aldeko ekimenen
(berbaldi, jaialdi, antzerki, kontzertu...) berri emateko
posta zerrenda osatuko da. Agendak ez du maiztasun
finkorik izango eta notiziaren bategaz ere osatu ahal
izango da. Bialketa puntualak ere egin daitezke ekintza
zehatzak nabarmentzeko (bezperan edo). Posta
zerrenda UK aldizkariak kudeatuko du eta helbide
elektronikoak arestian aipatutako helburuetarako
besterik ez dira erabiliko; izan ere, gure irakurleen 500
helbide elektronikoakaz abian ipiniko da eta hasieran
eurei soilik bidaliko zaie. m

UK agenda > Uribe Kostako euskal kulturaren agenda elektronikoa

• Teknologikoa
• Natur eta Osasun Zientziak
• Giza eta Gizarte Zientziak

AIXERROTA BHI
24 urte euskaraz irakasten

Batxilergoak 

DERRIGORREZKO BIGARREN HEZKUNTZA (DBH)  B ETA D EREDUAK

zereginak ikasteko gela (a eta d ereduak)

aurreinskripzioa: apirilean / matrikulazioa: uztailan

Informazio  gehiago:  www.aixerrotabhi.net / 94 491 17 86



[getxo]

Aurreko zenbakian datorren
urterako Udalaren 104,3 milioiko
aurrekontuaren berri eman
genuen eta berori onartzeko
bozketaren zelakoa azaldu. Horrez
gainera, Udaleko alor bakoitzari
dagokion zenbatekoa ere
zerrendatu genuen. Oraingoan
hurrengo urtean Udalaren
egitasmo nagusienak-edo
jakinaraztea da asmoa, eta
bakoitzerako bideratuko den diru
kopurua zehaztea. 

Kultura berbagai hartuta, alorreko inber-
tsio nagusia Getxo Antzoki berriaren eraiki-
na da (2010erako edo egongo da amaituta).
Udal arduradunek azaldutakoaren arabera,
Kultur alorraren inbertsioa %34,5 igo da
inbertsio handi honek eraginda batez ere.
Horrez gainera, Antzokiarena 2007ko
inbertsiorik handienetakoa da, 4 milioi eu-
rotik gorakoa delako.

Hirigintza alorraren aurrekontua %14,2
haziko da, azaldu dutenez, zabortegia itxi beha-
rrak zabor eta zerbitzu gastuak garestitu dituela-
ko eta inbertsioek ere gora egingo dutelako.
Besteak beste, alor horretako inbertsio handie-
nak hurrengoak izango dira: Ereaga eta Portu
Zaharra bitarteko bidearen eta bidegorria-
ren lanak, Salsidu eta Villamonteko arrapa-
la mekanikoak, saneamendu sareko hobe-
kuntza lanak...

Gizarte Zerbitzuei dagokionez (%7,4 igo
da aurrekontua), jardunik nagusiena Erromo-
ko Nagusien Etxearen zaharberritze lanek osa-
tzen dute, 2.837.000 euroko aurrekontuagaz,
baina 2007rako 1.773.000 euro aurreikusi di-

Getxo Antzoki berria, Portu Zaharreko bidea, Villamonte eta
Salsiduko arrapala mekanikoak, Erromoko Nagusien
Etxearen zaharberritze lanak, Fadurako atletismo pista...

Dirua zertan inbertituko du Udalak?

tuzte. Horrez gainera, alorrak garatzen dituen
programetarako aurrekontua batezbeste %13,34
haziko dela iragarri dute. 

Presidentzia arloaren aurrekontuak
(14.776.677 euro) inbertsio gaietarako behe-
ra egin du, besteak beste, aurreko urteetan Udal-
tzainen eraikina handitzeko lanetara bideratu-

tako zenbatekoa desagertu delako. Hala ere,
hurrengo urterako aurreikusi dituzten inber-
tsioen artean daude berbarako: Gaztelekua,
Areeta eta Algortako ludotekak, droga  preben-
tziorako programa, Bake Kultura planaren gara-
pena, Garapen Lankidetzako programa (azken 4
urteotan %15,5 hazi da horretarako aurrekon-
tua), eta Euskara Biziberritzeko plana sustatzea. 

Getxo Kirolak  erakunde autonomoak (au-
rrekontu osoa 6.000.000 euro) egingo duen in-
bertsioa ere aipatzekoa da, Fadurako atletismo
pista berrituko du-eta, eta horretara milioi bat
eurotik gora bideratuko dute. 

Getxo Biziaren alegazioa
Aurrekontuak itxitzat eman ostean jakin ei
zuen Getxoko Udalak Aldunditik aurreikusita-
koa baino 4.916.016 milioi euro gehiago jaso-
ko zituela. Horixe adierazi zuen Getxo Bizia
herri plataformak eta horren harira luzatu du
hurrengo proposamena: Aukera ezin hobea da
dirutza hori, bere osoan, etxebizitzaren arazoa
leuntzera bideratzeko, Udalaren ohiko jarduera
ikutu gabe;  hori bermatzeko bidea aurrekontuan
bertan halaxe zehaztea da”. Horregatik alegazio-
ak aurkezteko kanpaina ipini du martxan pla-
taformak. m

«Getxo Bizia plataformak
alegazio kanpaina 
ipini du martxan» 

Portu Zaharrerako bidea zabaltze lanak hasi baino lehen

[getxo]

Gorakada eragin duen arrazoietako bat Bizkaiko Zubia Munduko Ondare izendatu izana izan ei da

GALDARETXEKO LANEN
AURKAKO HELEGITEA
AURKEZTU DUTE
Azaro akabuan, Getxo Bizia herri
plataformak Ereagatik Portu Zaharrera doan
bidearen zabaltze lanen aurkako helegitea
aurkeztu zuen Bilboko Administrazioarekiko
Epaitegian. Helegite hori orain dela 3
hilabete ipinitako Deuseztasun Akzioaren
ondorio dela azaldu dute plataformatik.
“Hiru hilabetetan erantzuten ez badute,
isiltasun administratiboagatik, ez onartutzat
eman behar dugu”, adierazi dute eta
horregatik jo dutela Administrazioarekiko
Bilboko epaitegira. Lanen hutsune legeal
ezagunak dauzka oinarritzat helegiteak,
plataformako kideek jakinarazi dutenez.

BULEGO BAT ZABALDUKO
EI DU CORREOSEK
ANDRA MARIN
Correosek hurrengo urterako Andra Marin
bulego berri bat zabaltzeko asmoa dauka.
Beraz, Algortakoagaz eta Areetakoagaz
batera hiru izango dira datorren urtetik
aurrera Correosek Getxon edukiko dituen
egoitzak. Andra Mariko egoitzak 100 metro
koadro baino gehiago edukiko ditu eta
ohiko zerbitzua eskainiko du: dokumentu
eta merkantziak bidali, telefonoa
birkargatzea, ordain-agiriak ordaintzeko
aukera eta filatelia zerbitzua. 

ZILARREZKO Q-A EMAN
DIOTE GETXOKO UDALARI
Euskalitek (Kalitaterako Euskal Erakundeak)
aukeratutako profesionalen taldeak
egindako azterketan 400 puntu baino
gehiago lortu ditu Getxoko Udalak. Puntu
kopuru hori lortzea Zilarrezko Q-agaz
saritzen du Eusko Jaurlaritzak. Getxoko
Udalak kudeaketaren kaliteagatik jasotako
saria hobetu daitekeela iritzirik, “hurrengo
erronka Urrezko Q-a lortzea” dela adierazi
du Iñaki Zarraoa Getxoko alkateak. Euskal
Herrian horrelako egiaztapen-sari bat jaso
duen lehenengo udala da Getxokoa. 

Gabonilak agurtu berri gaituenean, udako
hainbat datugaz epelduko dugu giroa. Izan ere,
Getxoko Udalak oraintsu argitaratu ditu udaldi-
ko Getxoko turismo datuak. Turismo arlotik
jakinarazi dutenez, orain arte udalerriko turismo
mota nagusia lan eta negozio esparruei lotuta
bazegoen ere, joera hori aldatzen doa, eta asialdi-
ko turismoa hazten dabil apurka-apurka. Hau
da, Getxora hurbiltzen diren turistek gero eta
gehiago aisialdiaz gozatzeko helburuagaz egiten
dute. Horixe ondorioztatu dute Turismo alo-
rrekoek pasa diren ekain, uztail, abuztu eta
irailean batutako datuetatik. Hotelen batez-
besteko okupazioa iazkoaren antzekoa izan da
(%70 inguru), baina ostatuena ia %7,5 igo da.
Euskal herritarrez gain, Madril, Katalunia eta

Andaluziako turistek osatzen dute Getxora
hurbildu diren turisten gehiengoa. Bestalde,
Erresuma Batuko, Alemaniako eta Frantziko
bisitarien kopurua ere, ohi legez, garrantzitsua
izan da. 

Turismo Bulegoetara informazio eske
bertaratutakoen kopuruak ere gora egin du (ia
%8) 2005ekoagaz alderatuta. Guztira 19.862
lagunek erabili zuten bulegoen zerbitzua.
Gorakada eragin duen arrazoietako bat Biz-
kaiko Zubia Munduko Ondare izendatu
izana izan ei da, Zubiaren inguruan bulego
mugikorra ipini zuen-eta Udalak. Bestalde,
Kirol Portuan 370 itsasontzi porturatu ziren
iragan udan, iaz baino %30 gehiago, eta itsa-
so bidez 1.218 lagun heldu ziren Getxora. m

Turistak Getxon
Aisialdirako turismoak gora egin du eta Turismo
Bulegoetara 19.862 lagun hurbildu dira

Egunkariakprentsa eta aldizkariak
nahi izanez gero, etxera eramaten dizugu egunkaria!!! Algortako etorbidea, 78

T.: 94 491 27 34

—Zelan sortu zen Gobelab?
—Besteak beste, Aitor “Matxin” eta biok
sortu genuen taldetxoa. Gaztetxean ordura-
ko bazegoen ordenagailu bat Linuxegaz, gela
bat atondu dugu, 4 ordenagailu daude eta
internet edonork erabiltzeko prest; orain wi-
fi gunea ipini gura dugu. Teknologia askea
eta kode irekikoa bultzatu gura dugu, eta
teknologiaren munduan euskara sustatzea.
Programa bat sortzerakoan gizakien hiz-
kuntzan egiten da, gero hori kodetu eta
makinen hizkuntzara itzultzen da, hori giza-
kiarentzat ez da ulergarria, eta makinen hiz-

kuntza ezin da gizakien hizkuntzara berri-
tzuli. Windowsek-eta makinen hizkuntza
bakarrik ematen dizute; pastela ematen dizu-
te baina ez pastela egiteko osagaiak, ezta erre-
zeta ere. Linuxek errezeta eta osagaiak ema-
ten dizkizu, denok erabiltzeko eta hobekun-
tzak egiteko aukera. Euskal Herrian hori oso
garrantzitsua da, errezeta edukita euskaratze-
ko aukera dugulako. Jaurlaritzak berak eus-
karatu zuen Windows, eta itzulpena Mi-
crosofti eskaini. Microsoftek esan zuen:
“Euskaraz? Hiztun gutxi, ekonomikoki ez du
merezi, ez dugu egingo”. Azkenean akordio

Informazio gehiago: gobelab.hacklabs.org gunean edo Gaztetxera bertara hurreratu

Bi urteko ibilbidea dauka dagoeneko Gobelab Getxoko hacklabak.
Iker Perez de Albenizek, Telekomunikazioa ikasten zebilela, Linux talde
bat ezagutu zuen, “teknologia gizarteratzeko helburua zuten, gizartearen
eskubideak kontuan hartzen duen teknologiaren alde lanean zebiltzan, eta
ez enpresek, gobernuek… ezarritako interesen araberako teknologian”.
Tekonologiaren alde sozial hori Getxon sustatzeko asmoa otu zitzaion eta
Erromoko gaztetxean aurkitu zuen horretarako konpainia eta aukera.

batera heldu ziren eta Jaurlaritzak lizentzia
batzuk erosi zituen; gainontzekook ordaindu
behar dugu; eta windows berria ez da euska-
raz egongo! Gizarte euskaldun batean sines-
ten badugu eta teknologia gizarte horren
parte bada, teknologia hori ere euskaraz
eduki behar dugu; eta Linux da horretarako
aukera bakarrenetakoa. Beste adibide bat:
Xuxen enpresa batek egin zuen Jaurlaritzaren
diruagaz, gure eta guztion diruagaz. Oraingo

bertsioetarako zaharkituta dago, berriro
ordaintzen ez badute ez dute berrituko; erre-
zeta edukiko bagenu... Horrelako proiektuek
kode irekikoak izan beharko lukete, denon
diruagaz garatzen badira, denon eskura egon
daitezela. Ez da utopia, Linux gauzatu egin
da, eta copyleft, creative commos… beste sor-
kuntza eremuetan. Kode irekiko kultura
garatzen badabiltza, posible da. 
—Zer esan gura du hacklab berbak?
—-”Hacker” berbak informatikan zaletua,
ikasteko gogoa duena, zergatiak bilatzen
dabilena esan nahi du. Hacklab horiek ba-
tzen diren lekua edo taldea da. Gailuek zelan
funtzionatzen duten jakiteko barnea arakatu
behar duzu: DVDa enkriptatuta eta babestu
dago, hacker batek zelan funtzionatzen
duten jakiteko deskodetu egin zuen eta pro-
grama guztion eskura jarri. Horren erabilera
ona zein txarra izan liteke, baina helburua ez
da txarra. NASAn-eta sartzen direnen helbu-
ruak zalantzazkoak izan litezke… Azken
horiei deitu zieten hacker komunikabideek eta
alde ezkor hori bakarrik zabaldu da. Baina “crac-
kers” esaten zaie. Amaitzeko, gure izena Gobelab
da, batez ere ibaiaren ideiagatik: Getxo osoa
zeharkatzen du, eta gu Getxoko taldea gara; bes-
tetik, kutsatuta dago, eta teknologiaren mun-
duak ere “garbiketa” behar du. m

«Kode irekiko kultura 
garatzen bagabiltza, 

ez da utopia»

Iker Perez de Albeniz > Gobelab Getxoko hacklabeko kidea

“Gizarte euskaldun batean sinesten badugu
teknologiak ere euskaraz egon behar du”

Beste batzuen artean, Jean Haritschelarrek ere Ahobi sari bat jasoko du galan

GETXO ANTZOKIA
DATORREN UDA BAINO
LEHEN ERAITSIKO DUTE
Getxoko Udalak datorren udarako
aurreikusi du antzoki berria eraikitzeko
lanen hasiera, horrenbestez, ordurako
Getxo Antzokiak eraitsita egon beharko du.
Udalak antzoki berriaren egitasmoaren
idazketarako lehiaketa otsailerako deitzea
espero du eta 2010erako eraikina amaituta
egotea. Espainiako Sustapen Ministerioak
egitasmo horretarako milioi bat euro
emango du, eta gerora beste bat emateko
aukerak handiak dira. Hala balitz, egitasmo-
ra bideratuko diren 26 milioi euroetatik %10
finantziatuko luke Ministerioak.

BIZARRA LEPOAN
GIDATZEKO AURPEGI
BERRIAK
Getxoko Bizarra Lepoan euskara elkarteak
arazoaren 16an eginiko bileran zuzendaritza
talde osoa berritzea onartu zuen.
Lehenengo aldiz, sorrerako bazkiderik ez
da egongo talde eragilean, belaunaldi
berriko bazkide talde baten esku lotu da
elkartearen ibilbidea hurrengo bi urtetan.
Kargu aldaketak bozkatu ostean horrela
osatuta dago batzordea: Lander Solozabal
(Egizuko Sendi proiektuaren
koordinatzailea) presidente, Aitziber
Fernandez presidenteorde, Irantzu Artabe
diruzain eta Josu Larrañaga idazkari. Ongi
etorri eta ekin lanari!

BELATRIXEK
UMEENTZAKO OPERA BAT
ESTREINATU DU
EUSKARAZ
Andoni Martinez tenorrak, Miguel N’Dong
piano-jotzaileak eta Ana Isabel Salomon
sopranoak osatzen duten Belatrix talde
getxoztarrak umeei begirako euskarazko
opera bat estreinatu berri du. Iragan hilaren
16an, Basaurin, eskaini zuten lehenengo
aldiz Mozarten “Bastian eta Bastiana”
obraren euskarazko bertsioa.

Abenduak bota du ongietorri bertsoa eta
Getxo aldean jantzi finak eta eleganteak presta-
tzen hasi dira bertsozaleak urte akabuko festara-
ko. Izan ere, gabonileko bigarren zapaturako,
hilak 9, antolatu dute Algortako Bertsolari
Eskolako kideek Ahobien Gala. 1999-2000
inguruan egin zuen lehenengoz ALBEk festa
giroko ekimena, eta orduan aurkeztu zituen
galarako diseinatutako logoa eta halaxe jaio
zen Ahobi saria. 

Getxo Antzokian lekutuko da VII.
Ahobien Gala eta egitarau luzeari hasiera
emango dion ongietorri koktela 19:00ak
aldera izango dela iragarri dute. Saioaren aur-
kezle orokorra Estitxu Fernandez izango da
eta bertso musikatuak Eñaut Agirre eta bere

taldearen ahotik entzungo ditu bertsozaleak.
Ondorengo bertso saioan Asier Ibaibarriagak
jarriko dizkien gaiei erantzungo diote Jon
Maia, Igor Elortza, Maddalen Arzallus eta
Arrate Illarok. Bideo-emanaldi labur bat
eskainiko dute ostean eta bertso musikatua-
kaz gozatzeko aukera egongo da berriro ere.
Hori eta gero helduko da Ahobi sariak bana-
tzeko ordua eta aurten doktoradutza-tesia
bertsolaritzaren gainean egin dutenek jasoko
dute oroigarria, berbarako: Joxerra Gartzia,
Gorka Aulestia, Jean Haritschelar, Fito
Rodrigez eta Asier Barandiaran. Horrenbes-
tez, ekitaldiari “azken agur polifonikoa”
emango diote kopla-paperen bidez ALBEko
kideek Josu Landetaren zuzendaritzapean. m

VII. Ahobien Gala
Getxo Antzokia bertsoz dotore jantziko da
hilaren 9an ALBEren ekimenez

Basurto
Algorta S.L.

altzariak

LEHEN, ORAIN ETA BETI
• 1970az geroztik altzariak diseinatzen.

• 300 m2ko erakusketa ZURE ZAIN!

• ARMAIRUAK NEURRIRA egiten ditugu (Telletxe 4)

Fisioterapian diplomatua da
Virginia Paris eta momentu hone-
tan Osteopatia ikasten ari da
Derioko eskolan (bosgarren mailan
dago). Horrez gain, makina bat
ikastaro eginak ditu gazteak:
geriatriako fisioterapia, kirol masa-
je terapeutikoa, eskuz egiten den
drenaje linfatikoa... Ikasten ez due-
nean, berriz, Leioako unibertsitate-
ko kiroldegian dauka kontsulta.
Bertan beharrean zegoela harra-
patu eta guretzat hain ezezaguna
den medikuntza alternatiboaren
berri eman zigun.

—Zer da osteopatia?
—Hastapenak orain dela 100 bat urte izan
ziren, Ingalaterran eta AEBetan. Gorputza,
adimena eta espiritua kontuan hartzen di-
tuen medikuntza alternatiboa da Osteo-
patia. Gorputza batasun legez ulertzen du
eta anatomiaren zein fisiologiaren artean
harreman estua dagoela. Fisioterapia diag-
nostikoa egin ondoren erabiltzen den tek-
nika den bitartean, osteopatia medikun-
tza mota bat da; hau da, gaixoa datorre-
nean, ikertu eta diagnostikoa ematen dut,
mediku arrunt batek egingo lukeen beza-
la. Hori bai, nire eskumenekoak ez diren
gaixotasunak dauzkatenak adituarengana

igortzen ditut. Bestalde, tratamendua es-
kuz egiten dugu.
—Zeintzuk dira osatzen dituzun gaixo-
tasunak?
—Kokotako eta lepoko mina, lunbagoa,
tendinitisa, buruko mina... Azken finean,
gorputz osoa zaintzen dugu. Leioako uni-
bertsitateko kiroldegian nagoenez, 20 eta 60
urte bitarteko pertsonak hartzen ditut, baina

Argazkian, Virginia Paris

ERA GUZTIETAKO
ERROTULOAK eta

INPRESIO DIGITALAK

“Gorputzak bere burua osatzeko daukan
ahalmenean sinesten du Osteopatiak”

Virginia Paris > osteopata eta fisioterapeuta

edozein adineko jendeagaz lan egin dezaket:
jaioberriak, hirugarren adinekoak...
—Osteopatia ez dago oso hedatuta gure
artean...
—Jendea ohiko medikuntzagaz gero eta naz-
katuago dago eta askotan medikuek eurek
igortzen dizkigute gaixoak, denak hartzeko
ahalmenik ez daukatelako. Ezagutzen dugun
medikuntzak berehala agintzen dizu pilulak
hartzea, baina guk ez dugu hori egiten. Kasu

bakoitza banaka hartzen dugu, pertsona ba-
koitza ezberdina da-eta, bere ezaugarri bere-
ziakaz. Onurak hainbat dira: ez duzu botika-
rik hartzen, ez dauka bigarren mailako efek-
turik... Osteopatiak gorputzak bere burua
osatzeko daukan ahalmenean sinesten du. 
—Geure burua zaintzen dugu?
—Ez, zelan egin behar den  ez dakigulako.
Jendea oso sedentarioa da, kirolari askok ez
dituzte luzapenak ondo egiten, ez dituzte
gorputz-jarrerak zaintzen, lan errepikako-
rrak, estresa... Elikadura ere oso garrantzitsua
da, gure energia iturria delako. Egokiena
neurrizko kirola (igeriketa, ibiltzea...) eta
luzapenak egitea da. Horrez gain, gutxienez
zortzi orduz lo egitea oso onuragarria da gu-
retzat. m

«Gorputza, adimena
eta espiritua kontuan

hartzen ditu»

udondoudondo
tabernataberna

eguneko menua eta afariak

Lehendakari Agirre,2
T: 94 463 00 45 - LEIOA

[leioa]

Ongintzazko gala
Despertar los Sentidos taldeak
dantza ikuskizuna eskainiko du Kultur Leioan 

Minusbaliotasun fisiko, psikiko edota sentsoriala daukaten pertsonek osatzen dute taldea

AVANZADAKO ZUBIA
ERAIKITZEN HASIKO DIRA
OTSAILEAN
Avanzada zeharkatuko duen zubia
eraikitzeko lanak otsailean hasiko dituzte.
Pasabide berriak Bidekurtzio parkea
euskaltegiagaz eta musika eskolagaz lotuko
du. Zubiak 3,60 metroko zabalera eta 48,30
metroko luzera edukiko du. Horrez gain,
metro bi baino gehiagoko altuera daukan
metakrilatozko hesi bat ipiniko diote,
errepidera objektuak bota ez ditzaten.
2007ko iraila baino lehen amaitu beharko
diren lanek eragina izango dute euskaltegiko
autobus geralekuan eta Leioako erdigunean
jarriko dute denboraldi batez.

BERRIRO ALKATEGAI
IZATEARI UKO EGIN DIO
SAINZ DE LA MAZAK
Gaur egun Leioako alkate den Karmelo
Sainz de la Mazak hurrengo
hauteskundeetan berriro EAJko alkategai
izateari uko egin dio. Bere ordez, 35 urte
dauzkan Eneko Arruabarrena alkateordea
aurkeztuko da. Bestalde, Sainz de La Mazak
ezin izango du Eudeleko presidentea izaten
jarraitu, kargu hori edukitzeko baldintzetako
bat alkatea izatea da-eta.

XIX. NEKAZAL ETA
ABELTZANTZA AZOKA
Abenduaren 17an, domeka, XIX. Nekazal
eta Abeltzantza azoka egingo dute Leioan.
Boulevardean eta Jose Ramon Aketxe
plazan jarriko dute merkatua eta guztira
Euskal Herri osotik etorritako 80 bat nekazal
etxek hartuko dute parte.

— 0 eta 16 urte bitartean kalitatezko hezkuntza  euskalduna.
— Ingelera 4 urtetik aurrera.
— Frantsesa DBHn.
— Zerbitzu ugari: autobusa, jantokia (sukaldea bertan), merienda.
— Eskolaz kanpoko ekintzak: musika, gitarra, adierazpena, saskibaloia,

eskupilota, panderoa, bertsolaritza, euskal dantzak...
— Frontoia, futbito zelai estaliak, berdeguneak...

Artatza Auzoa 84, LEIOA • Tlf: 94.464.23.64 / 94.464.33.07
e-mail: leioa@ikastola.net • www.ikastola.net/ikasweb/leioa

Abenduaren 16 eta 17an, Kultur Leioan
egingo den ongintzazko galan (19:30) ikuski-
zuna eskainiko du Despertar los Sentidos
dantza taldeak. Leioan jarduten duen biga-
rren aldia izango da honako hau, 2005ean ere
beste saio bat eskaini zuen-eta.

Despertar los Sentidos dantza talde bere-
zia da; izan ere, minusbaliotasun fisiko, psiki-
ko edota sentsoriala daukaten pertsonek osa-
tzen dute. Taldea 2001. urtean sortu zuen
Sarah Ramirez dantzariak, egoera horretan
dagoen jendeak ekintza artistikoak burutzeko
aukera izan zezan. 

Ordutik, hainbat emanaldi eskaini dituz-
te Euskal Herrian: Santurtzin Santutxuko
Danstylo eskolagaz (2003); Donostian EHUko

Hezkuntza Bereziko ikasleek gonbidatuta
(2004); Leioan (2005); Basaurin (2005);
BECen EDE fundazioagaz, etab.

Aurten ere, aurreko urteetan erdietsitako
helburu berberak lortzea da taldearen guraria.
Objektuakaz behar egiten dute dantzariek,
zentzumenezko somaketa estimulatzeko; per-
tsonari munduarekiko beste ikuspegi zeharo
ezberdina eskaintzen dio-eta. Hain zuzen ere,
bizipenei eman gura die garrantzia proiektuak
eta ez kontzeptuei edo ezagutza arrazionalei,
orain arte egin den moduan. Horrez gain,
edozein talderen moduan, ikuslearengan
harridura sortzea bilatzen dute eta, horreta-
rako, berrikuntzak sartzen dituzte koreo-
grafietan. m

Getxoko Andra Mari 
Zerbitzu Estazioa

Bilbo-Plentzia errepidea 18. km
Getxo / Tel: 94 430 15 00

etxera
eroaten dizugu

gasoleoa



karteak, euren artean zelako harremana dau-
katen, udaletxeagaz zelan konpontzen di-
ren... Hortik aurrera, eta apur bat amestuz,
ekintza bateragarriak, aurrekontu parte-har-
tzaileak... egin daitezke. Adibidez, Bilbon,
emakumeak parkeak eta plazak diseinatzen
ari dira eta eurek esaten dute arriskutsuak
diren tokiak, sarbide egokiak dituztenak
zeintzuk diren, jesarlekuak zelakoak izan
behar duten... Horixe da, hain zuzen ere, de-
mokrazia parte hartzailea.
—Zein da Erandioren kasua?
—(A) Erandioko udalerria bi hirik (Bekoa
eta Astrabudua) eta gainerako auzoek osa-
tzen dutela nabarmenduko nuke eta ikerke-
ta egiterakoan elkarteen amaraunaren anali-
sia egitea ezinezkoa izango zela iruditu zitzai-
gun. Auzoen egitura soziokulturala bakarrik

aztertzea erabaki genuen orduan. Auzo ba-
koitza independentea da eta sentimendu
lokala izugarria da. Hartara, elkarte bakoi-
tzak bere auzoan bakarrik egiten du lan eta
taldeen arteko harremanak onak diren arren,
urriak dira oso. Bestalde, elkarteek Udalari
egiten dioten eskari nagusia sentsibilizazioa
da eta taldeakaz zerbait egin gura izango
balu, lehenbiziko pausoa berak emotea.

—Eta atera dituzuen ondorioak?
—(A) Lehenengo eta behin, esan behar
dugu txostena ez dagoela Udalari zuzenduta.
Elkarteentzat egindako beharra da. Jendeak
parte hartzea gura dugu eta, horretarako,
azalpen argiak ematen ahalegindu gara.
—(J.C.) Udalaren eta elkarteen artean nola-
baiteko tentsioa igarri dugu eta askok pen-
tsatzen dute egindako beharrak ez duela ezer-
tarako balio, euren esanetan, udal gobernuak
ez duelako ondo egituratutako politika kul-
turalik. Bestalde, elkarteei funtzionatzea asko
kostatzen zaie, besteak beste, erreleborik ez
dagoelako. Kultura Arloan aritzeko profesio-
nal gehiago eskatzen dute.
—(A) Arestian esan bezala, auzoetan antolat-
zeak egindako lana mugatzen du. Hori dela-
eta, Erandio bakarra ei dagoen galdetzen
diogu gure buruari. m

[erandio]

Parte Hartuz EHUko talde
ikertzaileak demokrazia parte-
hartzailearen inguruan
antolatutako graduondokoaren
tutorea eta ikaslea dira, hurrenez
hurren, Alvaro eta Juan Carlos.
Aurten, Erandio izan da ikerketa
aurrera eroateko hautatutako
udalerria eta, Udalak berak
hasieratik markatutako helburuei
jarraituz, esparru ezberdinetan
herritarrek daukaten zereginaren
inguruan diagnostiko bat
osatu dute.

—Zer da demokrazia parte-hartzailea?
—(Alvaro) Guztiok ezagutzen dugun demo-
krazia ordezkagarrian guztia besteen esku
uzten dugu, baina demokrazia parte-hartzai-
leak herritarrari parte hartzea eskatzen dio,
herria, auzoa... eraikitzeko. Interesgarriak di-
ren auzietan modu aktiboan esku hartzeko
era da.
—(Juan Carlos) Herritarrek ez daukate zer-
tan lau urte itxaron udal auzien inguruan
erabaki bat hartzeko. Auzokoek herriaren
diseinua erabaki beharko lukete. 
—Hori guztia zelan bideratzen da?
—(A) Modu asko dago parte hartzeko.
Erandion, esaterako, gaur egungo egoeraren
diagnostikoa egin dugu eta erabilgarriak izan
daitezkeen dinamikak proposatu: dauden el-

Argazkian, Juan Carlos eta Alvaro

«Auzoak independenteak
dira eta sentimendu lokala

izugarria da Erandion»

“Herriko auzietan aktiboki parte hartzeko aukera
eskaintzen die auzokoei demokrazia parte-hartzaileak”

Alvaro Marcos eta Juan Carlos Perez > ikerketa egileak

SUKALDEETAN
ADITUAK GARA

Sukalde eta Komunetarako
Ekipamendu Osoa

Barnekaldeen
zaharberritzeak eta
dekorazioa

Sarrikobaso, 44 • 48990 Algorta
Tel/Fax: 94 430 11 91 

Basolanak
• Zuhaitzen landaketa
• Podak
• Itxierak
• Garbiketak
• Tratamendu fitosanitarioak

Lorategien zainketa
D E I T U !

T. 94 467 17 13 

F. 94 467 42 41

ERANDIO (Bizkaia)

Mobila

Asier: 629 411 838

e-posta: basolanak@terra.es

[erandio]

Egin zaitez berbalagun!
Euskara lagun artean erabiltzeko kanpaina abian da

San Jeronimo kalean dago Berbots Erandion Euskaraz elkartea (16:00etatik aurrera irekita)

TXIRRINDULAK DOAN
UTZIKO DITUZTE
KIROLDEGIETAN
Udalerrian zehar ibiltzeko txirrindulak dohainik
utziko ditu Erandioko Kultura Arloak. Guztira,
16 bizikleta eskainiko dituzte eta urte osoan
zehar egongo da ekimena indarrean.
10:00etatik 20:00etara izango du gura duenak
txirrindulak eskuratzeko aukera, 120 minutuz
gehienez. Adin guztietako jendeari
zuzendutako zerbitzua da eta Altzagako zein
Astrabuduko kiroldegietan hartu ahal izango
dira bizikletok. Beraz, garraio alternatiboak eta
ekologikoak sustatu gura du Udalak martxan
ipinitako egitasmo berriagaz.

OBIETA KALEKO
LANAK  OTSAILEAN
AMAITUKO DITUZTE
Obieta kalea oinezkoentzat jartzeko lanak
hiru hilabetean amaitzea espero du
Erandioko Udalak. Maiatzean hasi zituzten
eraberritze lanok eta 1.253.315 euroko
aurrekontua edukiko dute. Eusko
Jaurlaritzak ere 240.000 euroko diru-
laguntza eskainiko du. Gainera, zonalde
horretako ur-horniduran, elektrizitatean,
telefono sarean... hobekuntzak egingo
dituzte, kalean egiten ari diren aldaketak
aprobetxaturik. Bestalde, lanek irauten
duten bitartean, Antonio Trueba, Gernika
eta Txinboak kaleetatik desbideratuko
dituzte ibilgailuak.

HERRITARRAK
POZIK AGERTU DIRA
ERANDION BIZITZEAZ
5etik 3,71ko puntuazioa ipini diote
erandioztarrek udalerriari, 2005ean eta 2004an
baino apur bat gehiago. Honako arlo hauetan
lortu ditu Erandiok nota altuenak: sastar
bilketan, hezkuntza arloko eskaintzan, kaleen
garbiketan, kultura jardueretan eta Udalak
eskaintzen duen harreran zein informazioan.
Trafikoa eta etxebizitza, ordea, hobetu
beharreko gaiak dira Erandion. Udalak
jakinarazi duenez,  iragan industriala atzean
uzteko herriak orain arte egindako
ahaleginagaz pozik daude heritarrak.

Avanzada errepidea, 7 / 48950 ERANDIO (Bizkaia)
Tel.: 94 471 12 44 / www.arlan-ser.com / arlan@arlan.biz

Martxan da daborduko berbalagunaren
egitasmoa. Berbots Erandion Euskaraz
elkarteak bultzatuta, herritarrek kalean ere
euskaraz jardutea da ekimenaren xedea.
Ikasten dabilenei, euren euskara mailari
bultzada emateko gogoa dutenei, lagunei
euskaraz berba egiten lagundu gura diete-
nei edo inguruko giroa euskalduntzeko
ahalegina egiten dihardutenei zuzenduta
dago berbalagunaren proiektua.

Parte hartzeko izena eman duen jen-
deagaz taldeak osatzen dira zehaztutako
ordutegiaren arabera. “Talde bakoitzak
bere nortasun propioa dauka, hau da, kide-
ek erabakitzen dute zer egin. Batzuk kafea
hartzera joaten dira, beste batzuk elkartea-

ren lokalean biltzen dira eta badaude uda
partean hondartzara joaten direnak ere”,
azaldu du Leire Calzada berbalagunen
koordinatzaileak. “Noizik behin, baina,
elkarteak ekintza batzuk antolatzen ditu,
taldeak euren artean ezagutu daitezen”.

Talde bakoitzean gutxienez euskaldun
zahar bat dago; halere, gehiago behar
dituztela azpimarratu du Leirek. “Azaroan
egindako aurkezpenera parte hartzaile
berriak hurbildu ziren; baina, jendea ani-
matu gura dut astean ordu bat gutxienez
euskaraz berba egitera”. m

Harremanetarako: 
944 672 781 / 658 709 332 (16:00etatik aurrera)

edo mezua bidali berbalaguna@gmail.com
helbide elektronikora. 



Gatzarrine z/g. SOPELANA
Tfnoa.: 94 676 02 66

Email.: sopela@ikastola.net

• Hezkuntza integrala
urte 1etik 18ra artekoa

• Irakaskuntza eta hezkuntza
• Informazioa eta partaidetza
• Eleaniztasuna
• Esperientzia eta berrikuntza

[sopelana]

Ingelesa, Frantsesaeta Alemana
• Taldeak, enpresak eta partikularrak 

• Eskolaz kanpoko ekintzak
• Maila guztiak

• Ingelesa 3 urtetik aurrera
• Talde txikiak

• Ingalaterran eta Estatu Batuetan
egonaldiak

Dr. Landa, 6 / 48600 Sopela. 
Tel: 94 676 30 12

didakhamiltom@euskalnet.net

Pablo Granadero, Lamana kaleko Zazpi buru t´erdi estudioan

”Bilbo Zaharra auzorik artistena da
eta margolari asko dabil hemen”

Pablo Granadero > artista eta galerista

Arte Ederretako ikasketak amaitzen dabil
Sopelako Pablo Granadero eta, karrera
horrek dituen irtenbideak urriak direla iku-
sita, Bilbo Zaharrean, Lamana kalean hain
zuzen ere, arte galeria bat martxan ipini du
Unai Arcos klasekideagaz. “Eusko Jaurlari-
tzak eta Lan Ekintzak eskaintzen dituen la-
guntzaz aurrera ateratzea lortu dugu”, zehaz-
tu du Pablok. Zazpi buru t´erdi da abuztuan
inauguratu zuten galeriaren izena. “Polikle-
toren kanona da, gorputzak neurri hori
zuela zioen filosofoarena. Unai ohean zego-
en pentsamendu hori buruan sartu zitzaio-
nean, deitu zidan eta lokalari izen hori jar-
tzeko proposatu”.

Zazpi buru t´erdi bitan banatuta dago:
alde batetik, tailerra edo estudioa eta, beste-
tik, artista hasiberriek euren lanak erakuste-
ko galeria. “Ezdugu erakusketa jartzearen truke
dirurik jasotzen, finantzaketa saltzen diren lane-
tatik lortzen dugu, ehuneko jakin bategaz gerat-
zen gara-eta”argitu du sopeloztarrak. Denetarik
erakusteko prest agertu dira Pablo eta Unai:

argazkiak, margolanak, eskulturak... “Artistak
egin behar duen gauza bakarra bere obraren
book-a ekartzea da, guk ikusteko”.

Euren negozioa jartzeko Bilbo Zaharra
auzoa aukeratzea ez zen kasualitatea izan; izan
ere, nahiko ezagunak dira Udalak zonalde hori
eraberritzeko abian jarritako egitasmo guztiak,
negozioak jartzeko erraztasunak besteak beste.

“Gainera, auzo hau artistena izan da betidanik,
estudioak dituzten margolari asko dago hemen.
Orain dela lau bat hil, kale honetan ez zegoen
ezer ere eta orain galeria bi, disko denda eta arro-
pa denda bana aurki ditzakezu”, azpiamarratu
du gazteak.

Momentu honetan KR+ kolektiboaren
lana daukate ikusgai Zazpi buru t´erdikoek.
“Graffitia mihisera egokitu gura dute, batzuk
street art-aren ildotik eta besteetan graffitiaren
esentzia gehiago mantendu dute”. m

«Euren lanak erakusteko
aukera izango dute artista

hasiberriek»

pinturak
4 bide

Loroño 2 • Tlf/Fax 94 676 29 92 • SOPELA
Iturribarria 3 • Tlf: 94 442 01 55 • BILBO

[sopelana]

Urtero legez, Sopelako lau pertsona nagu-
sienak omendu zituzten, joan den azaroaren
23an, Lagun Artea erretiratuen elkartekoek.
Ines Cidrales, Aurora Zubikarai, Sabino Es-
tancota eta Manuel Bilbao izan dira aurten-
go ekitaldiko protagonistak. Lore sorta eta
oroigarri bana jaso zuten omendutakoek eta,
ondoren, merienda egin zuten bertaratu
ziren erretiratu zein senitarteko guztiakaz. 

Arratsaldea giro ezin hobean igaro zuten
elkartean bildutako 220 bat lagunek; izan
ere, Lagun Artea abesbatzaren emanaldiagaz

ANDER DEUNA
IKASTOLAKO LOTERIA
OSTU DUTE
3721etik 3740ra, 5781tik 5800ra eta 5841etik
5860ra zenbatuta dauden Gabonetako
loteriako hiru talondegi ostu dituztela jakinarazi
du Ander Deuna Ikastolak. 48058 eta 61783
zenbakidun txartelak dira hain zuzen ere
lapurtutakoak eta daborduko salaketa ipini
dutela iragarri dute ikastolako arduradunek.
Norbaitek zenbaki horietako bateren bat
izango balu, lehenbailehen eurekaz harremane-
tan jartzea eskatu dute ikastolako arduradunek.

Harremanetarako: 946 760 266

BIDEZKO MERKATARITZARI
BURUZKO ERAKUSKETA
ANTOLATU DUTE
Abenduaren 4tik 14ra arte, bidezko
merkataritzari buruzko erakusketa egingo dute
Sopelan. Bertan, Hego Amerikako
artisautzaren hainbat pieza egongo dira
ikusgai. Callaon (Peru) enplegua sortzeko
programaren barnean dago erakusketa eta
artisautzaz gain, herrialde horretako kulturaren
arlo ezberdinak erakutsiko dituzte
erakusketarako bereziki prestatutako kartelen
eta material grafiko bereziaren bitartez. 

Giro ezin hobea egon zen omenaldian
Peruko Callao

Nagusiei omenaldia
Herriko aitite-amamei eskainitako jaia
ospatu zuten Lagun Artea elkartekoek

eta trikitixaren doinuakaz gozatu ahal izan
zuten. Horrez gain, Gabonetako otzara bi
zozkatu zituzten elkarteko bazkide guztien
artean. Bestalde, egun berean briska, mus,
tute eta igel-toka txapelketetako sariak bana-
tu zituzten. 

Gabonetako loteria
Gabonetako loteriako dezimoak banatzen
hasi da daborduko Lagun Artea elkartea.
Bazkideek abenduaren erdialdera arte izango
dute txartelak eskatzeko. m

Bentatxu, 2
48600 Sopela

[urduliz]

Argazkian, Izartze  Kamiruaga eta Izaskun Garitaonandia 

Kolonbian eta Venezuelan beharrean
egon dira aurreko udan Urdulizko boluntarioak

Izartze Kamiruaga eta Izaskun Garitaonandia > ikasleak

Lagun baten bitartez eduki zuten Izartzek
eta Izaskunek Eusko Jaurlaritzako Gazte
Lankidetza Proiektuaren berri. Urdulizko
neskek ez zuten birritan pentsatu eta beka
eskuratzeko aurkeztu ziren, baita eskuratu
ere. Jaurlaritzak Hegoamerikan (Kolonbia,
Peru, Ekuador, El Salvador,  Mexiko...)
jarduteko laguntzak eskaintzen ditu ge-
hienbat, baina Afrikan, Filipinetan eta In-
dian ere proiektu batzuk dauzka.

“Ni Kolonbian egon nintzen, Medellin-
go haurtzaindegi batean”, zehaztu du
Izartzek. “Hiru urteko 35 ume egon ziren
nire zaintzapean. Horrez gain, gure denbo-
ra librean, ekintza ezberdinak burutzen
genituen auzoko umeakaz eta Pazifikora
bidaiatzeko aukera ere eduki nuen”. Hain
zuzen ere, aste bat eduki zuten euren
kabuz herrialdean barrena ibiltzeko. “Tarte
hori ondo dator zeure burua apur bat arin-
tzeko, oso esperientzia gogorra da-eta. Ikus-
tera ohituta ez gauden gauzen lekuko
bihurtzen zara”.

Izaskun, berriz, Caracaseko (Venezue-

la) bizimodua bertatik-bertara ezagutzeko
aukera eduki zuen. “Umezurtzakaz eta ara-
zoak zituzten umeakaz egin nuen behar. Oso
gauza gogorrak ikusi nituen: tratu txarrak
jaso zituzten umeak, abandonatuak...”. Hala
ere, bizitako esperientzia errepikatzeko
modukoa dela nabarmendu du urdulizta-
rrak.

Gazteak proiektuan parte hartzera ani-
matu gura dituzte eta behar egiteko hauta-
tutako lekuak arriskutsuak ez direla azpi-
marratu. “Hasiera batean Medellinera joan
behar nuela esan zidatenean ikaratu egin
nintzen, baina hainbesterako ez dela kontu-
ratzen zara”, azaldu du Izartzek. “Venezue-
lan, esaterako, jendea oso jatorra da, deli-
kuentzia dagoen arren. Gu, hala ere, oso
trankil ibili ginen. Arriskuaren bila ez bazo-
az, ez zaizu ezer gertatuko”, ziurtatu du Izasku-
nek eta segitzeko asmoa daukala agindu. m

TXIBERRI
e d a n t o k i a
frontoi partikularra

Aita Gotzon 4, URDULIZ
T: 94 676 07 15

Ajuria
taberna

Andrés Cortina 2

ALGORTA

«Ikustera ohituta
ez gauden gauzen lekuko

bihurtzen da bat»
Taberna BerriSarrikobaso 4 -ALGORTA

Tf.: 944 306 493

VIEJO

Alangobarri, 4 Tel. 94 460 30 03
ALGORTA

kopak eta
giro jato

rra

[berango]

1949ko abenduaren 3an ospatu zen le-
henengo aldiz Euskararen Eguna, Nazio-
arteko Eusko Ikaskuntzak egindako aldarria-
ren ondorioz. 1918an sortutako erakunde
honek, euskal kulturaren sustapena eta irau-
pena ziurtatzea du helburu. Beste lanen arte-
an, Euskaltzaindia abian jarri, autonomia es-
tatutuaren testua idatzi eta ikastoletarako
ikas-materialak ekoitzi zituen. 

1995ean Kanpoko Gizataldeen Le-
hen Mundu Biltzarrean, Uruguaiko or-
dezkaritzak Euskararen Eguna berrindar-
tzea proposatu zuen, eta Diasporako eus-
kaldunentzat hain garrantzitsua zen egu-
na ofizial izendatzea. 

SAHARAR HERRIARI
LAGUNTZA 
Tindoufen errefuxiatutako herritar saharauiak
laguntzeko, Saharar Herriarekin Elkartasuna
elkarteak antolatutako ekimenean parte
hartuko du Berangoko Udalak. Horregatik,
beharrezkoak dituzten produktuen bilketa
(azukrea, atun latak eta emakumeentzako
konpresak) antolatu du Santa Ana eta
Berangoetako kultur etxeetan. Ikas materiala,
haur-ohialak eta sendagaiak ere eroan
daitezke, baina ez da arroparik hartuko.
Bilketa 2007ko urtarrilaren 31n amaituko da. 

ETXE-KONPOSTAGINTZA
SUSTATZEKO KANPAINA
Uribe Kostako Mankomunitatean etxe-
konpostagintza bultzatzeko kanpaina abian
dago. Konposta, materia organikoaren
deskonposatzean lortzen den substantzia da,
lorategi eta ortuentzako ongarri bezala erabil
daitekeena. Asko dira prozesu honek ekar
ditzakeen abaintailak: ohitura erosoa,
ekologikoa eta merkea da; ongarri naturala
lor daiteke; honekin landatutako produktuak
osasuntsuagoak izango dira eta ura aurrez
daiteke. Nahi izanez gero, konpostategi bat
eta etxe-konpostagintzarako gida emango
zaie doan ekimen honekin bat egiten dutenei. 

Informazio gehiago: 94 676 26 74

OLENTZERORI GUTUNA
ERREDAKZIO LEHIAKETA
1994 eta 1999 (biak barne) urteen artean
jaiotako Berangoko umeentzat, Olentzerori
gutuna erredakzio lehiaketa antolatu du
kultur etxeak. Idazlanak folio batean
entregatu beharko dira abenduaren 23a
baino lehen Berangoetako kultur etxean.
Honetan, izen-abizenak, adina, helbidea eta
telefono zenbakia jarri beharko dituzte
lehiakideek. Irabazleen izenak 2007ko
urtarrilaren 26an jakinaraziko dira,
arratsaldeko 18:00etan. 

Ipuin kontalariak ere arituko dira Euskararen Egunean

Euskararen Eguna
Mundu osoko euskaldunen ospakizuna

22UK

Berangoko Udalak ospakizun honekin
bat egin eta hainbat ekitaldi antolatu ditu:
erakusketak, Euskal Jaia, lantegiak, ipuin
kontalariak... Abenduaren 3an, Xabierko
Frantziskoren egunean, ekintza nagusia izan-
go da frontoian. Arratsaldeko 16:30etatik
20:30etara “Oparitu Euskaraz” katalogoaren
ludoteka izango da. Honetan, 5 eta 16 urte
bitarteko umeentzako euskal produktuen
eskaintza aurkeztuko digute.

Antolatzaileek herritarren parte hartze
zabala espero dute. Gero eta euskaldun ge-
hiago daude Berangon, horregatik, apostu
indartsua egin behar da euskararen normali-
zazioaren alde. m

T A P I Z T E G I A

D E K O R A Z I O A

E R A K U S K E T A

ETA TAIERRAK

Basagoiti etorbidea 32
Tf: 460 90 31

48990 ALGORTA

ER-1891/2001 CGM-02/006

KLIMATIZAZIO

INGENIARITZA

INSTALAZIOA

MANTENIMENDUA

Otxandategi tar Simon 114

48640 Berango, Bizkaia

Tel. 94 668 15 51

Faxa. 94 66829 92

e-mail: vasa@vasa.biz

[herriak]

GORLIZ

Ospitalea, beldurrezko film baten kokagune 

Antza, Hollywoodeko kazetariengandik ihes egiteko aukeratu dute Gorliz

LEMOIZKO UDAL
ARTXIBATEGIA BERRIZTUTA
Lemoizko Udalak, artxibategiaren berrizte eta
sistematizatze lanak amaitu ditu. 19.488 euro
erabili dira, teknologien modernizatzea eta
antolaketaren hobetzea ekarriko duten
obretan. 160 metro koadroan, 2.400
dokumentutik gora biltzea lortu da. Pedro
Jesus Botejara alkatearen berbetan: ”Honek
guztiak, kudeaketen erraztea, udal ondasunen
kontrola eta udalerriaren dokumentazio
historiko hobetzea ekarriko du”. Horrez gain,
zerbitzu horren integritatea eta udaletxearen
historia babesteko balio izango dute
berrikuntzek. 

TXIPIO BAI ELKARTEAK
EUSKO JAURLARITZAREN
JARRERA SALATU DU
Txipio bai elkarte ekologistak, Eusko
Jaurlaritzako Ingurumen Sailak izandako
jarrera kritikatu du. Izan ere, Jaurlaritzako hiru
teknikarik, Plentziako abanikoko harri-lubeta
batean egindako azterlana desegokia izan
dela uste dute. Egitura itsasadarra babesteko
zonaldean egin zuten, urbanizazio baten
eraikitze lanak errazteko. Elkarteak harri-
lubeta desegokia zela ikusita, salatu egin zuen
eta geldiaraztea lortu. Baina, denbora gutxiren
buruan, Ingurugiro Sailak abian ipini zuen
berriro. Honen aurrean elkarteak erakutsitako
desadostasuna zela eta, hilaren hasieran
beste azterketa bat egitea erabaki zuen
Jaurlaritzak, baina honetan, Txipio Baiko
kideen presentzia debekatu zuten. 

Open Graves: Mamba, hauxe da hil hone-
tan Uribe Kostako hondartzetan grabatu duten
beldurrezko filmaren izenburua. Pare bat astee-
tan Bermeon, Sopelan eta Bilbon egon ostean,
Gorlizeko Santa Marina ospitalea aukeratu du
Alvaro de Armiñan zinemagileak. Mundu
osoan ikusgai egongo den thrillerra, Ipar
Europako kostaldean girotuta dago, nahiz eta
produkzio lan taldeak, Euskal Herriko kostal-
deaz maiteminduta, gure lurretan grabatzea era-
baki duen.

Mike Vogel eta Eliza Dushku protagonis-
tak surfzaleak dira. Hondartzan Mamba izene-
ko jolas bat aurkituko dute. Baina, hau ez da

edonolako jolasa izango; izan ere, galtzailea mo-
du beldurgarrian hilko da. Jasonek, Mike
Vogelen pertsonaiak, bizitza arriskuan jarriko
du, bere lagunak onik atera daitezen. 

Bai aktoreak, bai zuzendari eta errealizatzai-
le taldea oso gustura egon dira Gorliz inguruan
grabatzen egon diren asteetan. Hollywoodeko
kazetariengandik ihes egiteko eta erlajatzeko
leku aproposa dela uste dute: “Filmazioa amai-
tzen denean, asteburuetan batez ere, zaldian ibil-
tzeko aprobetxatzen dut”, onartu du protago-
nistetako batek. Diotenez, Athleticeko kami-
seta jantzita, San Mamesera  joateko aukera
ere izan dute. m

UK25

[agenda]

Abe. 3-24
Zuon ekitaldiak iragartzeko • Posta elektronikoa: uk@aldizkaria.biz • Tel.: 94 491 13 37

ERAKUSKETAK

GETXO
4Komiki erakusketa.
Algortako eta Erromoko erakustaretoak.
Abenduaren 16ra arte. 10:00-13:00 eta
18:00-21:30.
4Fotorretro Getxo 2006. Areetako
Geltokia plaza. Abenduaren 6tik 17ra
arte. 11:00-14:00 eta 17:00-21:00.
4Mercedes Guillenen margolanak.
Algortako erakustaretoa. Abenduaren
18tik urtarrilaren 4ra arte. 10:00-
13:00 eta 18:00-21:30.
4Artezale. Erromoko erakustaretoa.
Abenduaren 18tik 30era arte. 11:00-
13:00 eta 18:00-21:00.

LEIOA
4XX. Argazki Lehiaketa.
Kultur Leioa. Abenduaren 30era arte.
10:00-14:00 eta 16:00-20:00.

PLENTZIA
4Carlos Espigaren akuarelak.
Goñi Portal. Abenduaren 15era arte.
11:00-13:00 eta 16:30-21:00.
4Juan Manuel Aresen olioak.
Goñi Portal. Abenduaren 16tik 30era
arte. 11:00-13:00 eta 16:30-21:00.

GORLIZ
4Antoine de Saint-Exupery.
Ume eta gazteentzat. Abenduaren 11tik
22ra arte. Liburutegiko ordutegia.
4Clows.
Helduentzat. Abenduaren 11tik 22ra
arte. Liburutegiko ordutegia.

ZINEMA
GETXO
4Betizu eta Xangaduko misterioa.
Umeentzako zinea. Getxo Antzokia.
Abenduak 3, domeka. 12:00 eta
17:00. Sarrera: 2 euro. 
4Kutsidazu bidea, Ixabel.
Getxo Antzokia. Abenduak 3,
domeka. 19:00. Sarrera: 2,80 euro.
4Ant Bully.

Umeentzako zinea. Getxo Antzokia.
Abenduak 10, domeka. 12:00, 17:00
eta 19:00. Sarrera: 2,80 euro.
4Los tres entierros de Melquiades
Estrada. Getxo Antzokia.
Abenduak 13, eguaztena. 19:30.
Sarrera: 2,80 euro.
4Transamerica.
Getxo Antzokia. Abenduak 15,
barikua. 22:00. Sarrera: 2,80 euro.
4Asterix y los vikingos.
Umeentzakoz zinea. Getxo Antzokia.
Abenduak17, domeka. 12:00, 17:00
eta 19:00. Sarrera: 2 euro.
4Azuloscuro casinegro. 

4Berbalagunon irteera kulturala

Iruña Veleiara txangoa antolatu dute Getxon

Iruña Veleiako aztarnategira eta Gasteizko katedralera bisita gidatua
antolatu du abenduaren 17rako Egizu Getxo Euskaldun elkarteak. Oso
aurkikuntza garrantzitsua da Iruña Veleiakoa, erromatar garaiko lanabe-
sak, animaliak, hieroglifoak... aurkitzeaz gain, euskaraz idatzita egon
daitezkeen berbak agertu direlako. Benetakoak direla baieztatuz gero,
orain arte aurkitutako idatzizko euskararen arrastorik zaharrena izango
litzateke eta Euskal Herriko historian aldaketa izugarria sortuko luke.
Irteera 9:00etan izango da, Kirikiñotik eta buelta, berriz, 20:00etarako
egingo dute. Diru kopurua ez dago oraindik zehaztuta, baina gura due-
nak elkarteko telefonora dei dezake: 94 491 43 57.

• Non:  Kirikiño (Algorta) • Noiz: abenduak 17• Ordua: 9:00

a l g o r t a  

adituak gara pintxo eta

bokata beroetan!!!!

Getxo Antzokia. Abenduak 20,
eguaztena. 19:30. Sarrera: 2,80 euro.
4Otros tiempos. 
Getxo Antzokia. Abenduak 22,
barikua. 22:00. Sarrera: 2,80 euro.
4Superman.
Umeentzako zinea. Getxo Antzokia.
Abenduak 24, domeka. 12:00, 17:00.
Sarrera: 2 euro.

PLENTZIA
4Una cancion del pasado.
Goñi Portal. Abenduak 15, barikua.
11:00.
4El emperador y sus locuras 2.

Umeentzako zinea. Goñi Portal.
Abenduak 16, zapatua. 18:00.
4Preguntale al viento.
Goñi Portal.Abenduak 22, barikua.
11:00.

ANTZERKIA

GETXO
4Una de nosotras.
Besarkada. Getxo Antzokia.
Abenduak 15, barikua. 19:30.
Sarrera: 3 euro.

BESTEAK

GETXO
4VII. Ahobien Gala. Bertsolariak.
Getxo Antzokia. Abenduak 9, zapatua.
19:00. Sarrera gonbidapenagaz.
4Ensamble tierra de gracia.
Gabonetako kontzertua. Getxo
Antzokia. Abenduak 16, zapatua.
19:30. Sarrera gonbidapenagaz.
4Getxolandia. Gabonetako parkea.
Areetako Geltokia eta Santa Eugenia
plazak. Abenduaren 22tik urtarrilaren
5era arte. 11:00-14:00 eta 17:00-
21:00. Sarrera: 3 euro.

LEIOA
4De Lirios.
Musika garaikidea. Abenduak 15,
barikua. 20:30. Sarrera: 6 euro.

BARRIKA
4Olentzeroren tailerrak.
Liburutegi zaharra. Abenduak 16,
zapatua. 11:00. 

GORLIZ
4Gabonetako XVI. Irrati Maratoia.
Gorliz Irratia. Abenduak 16 eta 17. 
4Lirain, Lirain Gazte eta Lirain Txiki
abesbatzak. Gabonetako kontzertua.
Abenduak 23, zapatua. 20:00. 

BERANGO
4Kanpanolue umeentzako berbena.
Frontoia. Abenduak 23, zapatua. 18:30 

Kontuz errepidean

Argazkiak: Asier Mentxaka

Nahiz eta irudiak politak izan, ez dira batere politak hauen atzean
ezkutatzen diren istorioak. Guraso atsekabetuak, bikote apurtuak, neskatxa
umezurtzak... horixe da lore sorta eta oroigarri hauek guztiek adierazten
dutena. Hego Euskal Herriko errepideetan 204 hildako egon ziren 2005ean.
Askoren ustez, lege berriak datu horien aldaketa ekarriko du. Baina, denok
dakigu, gure jarrera dela aldatu beharrekoa. Galdutako denbora errepidean
berreskura dezakegula pentsatzea, hil ala biziko hanka sartzea izan daiteke.

UK27

Unbe

Erandio

San Andres ingurua, Sopela

Akarlanda, Erandio

Urduliz

Aiboa, Getxo

Algortako etorbidea, Getxo

26UK



[UKirudiak][argazkia]

ALGORTA, 2006KO URTARRILA

Justuria
Mikel Martinez

Energia altuko deskarga elektriko
argitsua, elektrizitatez kargaturiko
hodei batetik lurrerakoa, hodei
batetik besterakoa nahiz bertan
kargaturiko puntu biren artekoa izan
daitekeena. Horixe da tximista
-edo gure eskualdean esaten dugun
moduan, justuria- Hiztegi
Entziklopedikoaren arabera.
Bada, deskarga elektriko argitsu
bezain eder horietako bat  bere une
gorenean harrapatu zuen
Mikel Martinez argazkilariak
Algortan urte hasieran.



[erreportajea]
Gauza jakina da Getxo udalerriaren hazia Andra Mari dela. Handik hasi zen zabaltzen gaur hiri handi dena, eta
hantxe amaituko da zabalkundea. Algorta, Areeta-Erromo eta Neguri ia guztiz beteta dagozan honetan, Andra
Mari da eraikitzeko lekurik daukan eremu urbanizagarri bakarra gaur egun. Hain zuzen, orain dela bost urte izen-
datu zituzten auzo horretako lurrak urbanizagarri, eta Udalak aurten adierazi du horiek betetzeko zer asmo dau-
kan: 8.368 etxebizitza berri, Getxoren itxura guztiz aldatuko dutenak. Auzotar asko hasarre bizian dira, euren
oraingo etxeei zer jazoko zaien ez dakitelako besteak beste, baina Udalak kezkatzeko arrazoirik ez dagoela dio.

8.000 etxebizitza
Testua: Unai Brea / Argazkiak: Asier Mentxaka

Getxoztar asko, Udalaren asmoen kontra

Momentu honetan, Getxoko txoko bik
baino ez daukate landa-eremu kalifikazioa:
Galeako golf zelaia eta Bolue hezegunea.
Ezin da horietan ezer eraiki. Bolue ingurune
babestua da, eta dena ondo badoa halaxe
jarraituko du betiko. Golf zelaiaz, berriz,
alboko koadrotxoan dihardugu.

Gainerakoari dagokionez, Getxo osoa
da urbanizagarria kostaldeko eremu estu bat
izan ezik. Gehiena, primeran dakigunez,

aspalditik dago etxez ondo beteta. Landa-
bizimoduaren azken hondarrek -gehienek
behintzat- Andra Marin eusten diote, baina
haienak egin du Udalaen asmoak gauzatuz
gero. Hala uste du behinik behin auzoko
biztanle talde batek. Eztabaida pil-pìlean
dago.

Asko agertu dira Udalaren asmoen
aurka: ekologistak, auzotar elkarteak...
Gainera, Andra Mariko zenbait biztanlek
Andra Mari Gure Lurra elkartea sortu dute,

“kaltetuok osatutako elkartea hain zuzen”,
Javi Iturregi eta Jesus Urrutia bertako kideek
esan digutenez. “Udalaren asmoek bete-be-
tean eragiten digute, gure etxeak eraisteko
arriskua dago eta”, azaldu du Urrutiak, “gai-
nera, ez dago argi zenbat eraitsiko dituzten,
Udalak aurkeztu duen planaren pasarte
desberdinen arabera, 82, 105 edo 136 izan
litezke”. Momentu honetan auzotarrek ez
dakite zer jazoko zaion euretako bakoitzaren

etxeari, horra hasarrearen arrazoi nagusie-
tako bat.

Kopuru batek piztu du kezka, antza de-
nez: “Udalaren Planak, aurrekontuei dago-
kien atalean, kalte-ordainez berba egiten du.
Botako diren etxeen ugazabei ordaina, jakina.
Eta diotenez, eremu osoko etxeen %75 botako
dituzte”. Iñaki Urkizak, Plangintza Urba-
nistiko eta Etxebizitza zinegotziak, kezka-
tzeko arrazoirik ez dagoela argudiatzen
du: “Plangintzaren diru-kontu aurreikus-

penean aipatu da zorioneko %75 hori. Baina
ez da hala nahitaez, proiektuaren egileak
emandako estimazio bat besterik ez da eta.
Bizilagunek nahi ez badute ez da etxerik
eraitsiko”.

Izan ere, Urkizak dio plana ez dagoela
inondik inora zehaztuta, eta herritarren esku
egongo dela hori. Udalak, zinegotziaren
esanetan, hiru gauza baino ez ditu onartu
momentuz: errepide nagusiak non egingo
diren, zer sistema orokor egin behar den, eta
zenbat etxebizitza eraikiko diren: 8.368.
Gainerakoa, alegia, gauza bakoitza non ipini,

erabakitzeke dago oraindino. “Eremu osoa
sektoretan banatuta dago -dio zinegotziak- eta
sektore horietako bakoitzaren plan partziala
onartu ezean, ez dago ezer ikutzerik. Baina
plan partzial horiek onartzeko, bizilagunen

onespena behar da. Hain zuzen, biztanleen
erdia baino gehiago egon behar da ados, eta
gainera jabegoaren %60 egon behar da,
gitxienez, horien esku”.

Zenbat etxe behar da?
“Ez gagoz eraikitzearen aurka, argi gera
dadila”, aldarrikatzen dute Andra Mari Gure

Lurrako kideek. “Baina benetako beharrak
azter daitezen eskatzen dugu; ez dugu uste,
inondik inora ,8.000 etxebizitza behar denik”
Esandakoa arrazoitzeko, Bilbo Metropoli-
tarreko Lurralde Plan Partzialera (LPP) jo du
Jesus Urrutiak, haren baldintzetara makurtu
behar dira-eta udalen plan guztiak: “Bilbo
Metropolitar osorako 88.000 etxebizitza
behar direla dio LPPk. Baina ikustagun
nondik atera gura dituzten etxebizitza horiek.
Diotenez, 48.000 dagoeneko eraikita dagoen
ondaretik lortuko da (etxebizitza hutsak,
moldatuko dituzten inguruneak, Zorrozaurre
esaterako...). Eta beste 15.000, garapen be-
rrietatik. Hau da, etorkizunean eraikiko dira
15.000 horiek, hainbat eremu gordetzen di-
tuzte-eta etorkizuneko beharrizaneterako”. Gi-

«Euren oraingo etxea galtzeko
beldurrez dabiltza auzotar asko»

«Dentsitate handiko eta ertaineko
eraikinak egin gura ditu Udalak»

Golf zelaia
“Udaletxeak dio lurzorua, hain
ondasun urria izanda, ahalik eta
ondoen optimizatu behar dela”,
esan digu Jesus Urrutiak. “Aitzakia
merkea. Orduan, zergatik ez dituzte
erabiltzen golf zelaiko 60 hektareak?
Horrek ubanizagarria izan behar du
legearen arabera, baina ez da”.

Iñaki Urkiza zinegotziaren ustez,
“golf zelaia urbanizagarri kalifikatuz, are
aberatsago bihurtuko genituzke
dagoeneko aberats diren ugazabak.
Bestetik, hobe itsasora begirako
maldak hutsik uztea, begi-inpaktua
txikiagoa izan dadin”.

UK 31

Getxoko landa-giroa gaur egun



[erreportajea]

txi gorabehera beste 20.000 etxebizitza behar
dira 88.000ko kopurura ailegatzeko, eta
Urrutiaren iritziz “ez dauka ez hanka ez
bururik Bilbo Metropolitar osorako 20.000
behar badira, 8.000 Getxon egoteak. Lurzorua
agortu duten udalenganako elkartasuna ai-

patzen du Udalak bere asmoak zuritze aldera,
baina Getxo da lurra daukan herri bakarra
ala? Hemendik Lemoizera bitartean herri
guztiek daukate lurzorua hutsik”. Urrutiaren
ustez, Getxoko beharrak asetzeko nahiko eta
sobera lirateke 5.000 etxebizitza berri, asko

jota. “Eta hala, ez legoke arazorik etxe berriak
eraiki eta aldi berean oraingo guztiek zutunik
irauteko”.

Iñaki Urkizak, berriz, 8.000 etxebizitzak
guztiz beharrezkoak direla adierazi du:
“LPParen arabera jokatu behar dugu. Hark

ondo diotenez, lurzoru gitxi dago Euskadin, eta
ez da zilegia lurra urbanizagarri kalifikatzea
gero etxebizitza gitxi, hau da, txaletak,
eraikitzeko bertan. Irizpide biren arabera
jokatu behar da: ahalik eta leku gehien
mantendu hutsik, eta ahalik eta BOE (Babes

Ofizaleko Etxebitza) gehien merkaturatu”.
Ikuspegi horrek gidatuta aldatu gura izan

dituzte Getxoko hirigintza-arauak, Urkizaren
berbetan, “baina arazo bategaz egin dugu
topo: batetik, herritarrak ez dira konturatu guk
ez dugula metroa koadro bakarra ere urba-
nizagarri bihurtu. Eremu oso hori 2001etik da
urbanizagarria, oraindik indarrean dagoen
Planak hala izendatu zuen eta. Hori ez du
oraingo Udal Gobernuak egin, baina haserrea
gure aurkakoa da”.

Kontuak kontu, hortxe dago 8.000
etxebizitza eraikitzeko plana. Haien beharra
honela azaldu du Urkizak: “Etxebiden izena
emonda dagozenak eta Getxo euren aukeren
artean daukatenak, 7.000 dira gitxi go-

«Planaren alderdi gehienak zehazteke
dagoz oraindik, dino Udalak»

Andra Mari osoa da urbanizagarria kostaldeko eremu estu bat izan ezik

Etxebizitza hutsak
“Ez dakigu zergatik Udalak ez duen
zeozer egiten Getxoko milaka etxebitza
hutsak erabiltzeko -diosku Javi
Iturregik-. Etxeak behar dira, bai, baina
jendea erosten dabil hartarako beharrik
eduki barik. Eraikitzaileen
interesengatik izango da”. 

Iñaki Urkizak, horren gainean,
jabego-eskubidea hor dagoela
gogoratu du. Hala, beraren alderdikide
Javier Madrazo sailburuak egin duen
proposamenaz -etxebizitza hutsen
gaineko udal-zergak bikoiztea,

ugazabak alokatzera behartzeko-
zalantzak agertu ditu: “Ur eta argi-
indar kontsumo jakin batetik beherako
kopuruetan dabiltzanei ezarriko
litzaieke zerga handitze hori, baina oso
erraza da argia beti piztuta uztea eta
egun oso batez ur-txorrota irekita
edukitzea. Eta hala, ura eta energia
alferrik galduko genituzke”.

Metroa non?
LPPren irizpideen arabera, etxebizitza-
dentsitatea garraio pubikotik -Metrotik,
gure kasuan- zenbat eta hurbilago
egon, orduan eta handiagoa izan
behar da. Getxon dentsitate handi
samarrak aurreikusten ditu Udalak,
baina lekutan dagoz geltotirik
hurbilenak. “LPPri egin genizkion
alegazioetan, Metroaren ibilbidea
aldatzea zen bat: Bidezabaletik
eskumarantz egin beharrean, zuzen
jarrai zezala Andra Marin barrena. Hala,
horko biztanleek hurbil edukiko lukete
geltoki bat”. Ez zen hala egin,
dakigunez. Horren ordez, Metroak
geltoki berria eraikiko du Berango eta
Bidezabal artean.

«Zergatik ez du Udalak
zeozer egiten Getxoko
milaka etxebizitza hutsak
erabiltzeko?»

rabehera. Guk, plan honegaz, 6.500 BOE
aterako dugu”. Bitxia da, baina 8.000
etxebizitza berri egiteak ez du hiriaren biz-
tanlegoa ia batere handituko, ustez be-
hintzat. LPPk aurreikusten duenez, hurren-
go urteetan gero eta jende gutxiago biziko da
etxe bakoitzean. Hala, 300 biztanleko haz-
kundea baino ez du aurreikusi Getxoko
Udalak, 8.000 etxebizitza ospetsuak eraiki
ondoan ere. 

Udalak aurkeztu duen behin-behineko
proiektuaren arabera, 8.000 etxebizitzak

dentsitate altuko (zazpi solairu eta behea) eta
ertaineko (hiru eta behera) eraikinetan
egongo dira. Gainera, ekipamenduak dagoz
(ikastetxeak, osasun zentroak...) hala nola
berdeguneak, legeak hala behartzen du eta.
“Azkenik, eremu hau dago -diosku Urkizak
mapa bat eskuan daukala-: industria-parkea.
Baina lana eta bizilekua batu gura ditugu.
Esaterako, beheko hiru solairutan ingenia-
ritzak edo halakoak eta goiko bietan etxe-
bizitzak dauzkaten eraikinak eginez”.

Bizimodu bat galzorian?
Andra Mari Gure Lurra elkarteak gogo-
rarazten du EAEn onartu berri den Zoru
Legeak euskal bizimodu tradizionalak gorde
beharraz berba egiten duela. “Udalaren as-
moek ez dute horregaz bat egiten ordea”, kexu
da Jesus Urrutia. “Herritik bazabiltza, ikusi
egingo duzu badagozela 100en bat solo eta
fruta-sail. Hori ez da gorde beharreko ondarea
Getxorentzat? Guk baietz uste dugu, eta
etxebizitza beharrizanak horregaz batera-
garriak direla gainera”.

Iñaki Urkizak onartzen du badagozela
nekazal-ustiapenak, “baina eremu gehiena
txaletek eta halakoek betetzen dute. Nik, dena
dela, horko ugazabei esan diet prest nagoela
euren lurrak landa-eremu izendatzeko berriro.
Hau da, ez lirateke gehiago urbanizagarriak.
Baina baldintza bat ezarri diet: uko egin
diezaiotela hala eginez gero legokiekeen kalte-
ordainari (160 euro inguru metro koadroko).
Hori izan da nire ordagoa, eta orain arte ez
dut inoren erantzunik jaso”. m

Ehunka etxebizitza huts dago Getxon

«Landa-giroa arriskuan dago Getxon,
Andra Mari Gure Lurraren ustez»

Miren Azkarate

[berbetan]

Jaurlaritzaren boza

Testua: Unai Brea / Argazkia: Asier Mentxaka

Elkarrizketa honen izenburua “Jaurlaritzaren ahotsa” izan zitekeen, eta beharbada zuzenagoa-edo izango litzateke euskara batuaz,
baina Miren Azkarate Eusko Jaurlaritzako bozeroalea izanda -eta ez ahotseroalea-, egokiago begitandu zaigu beste aldaera bat
aukeratzea. Horretaz eta hizkuntzagaz zerikusia daukaten beste kontu batzuez itaundu geniezaiokeen 51 urteko donostiar honi,
ondo jakina da-eta euskaltzaina dela, 1992tik, hain zuzen ere. Baina Azkaratek berbaldiaren hasieran aitortu digu politikagintzan
dituen arduren ondorioz, azken urteotan sano murriztu behar izan duela Euskaltzaindiari eskainitako denbora, eta egia esanda, geuk
ere ez dugu Gasteizerainoko bidea egin bozeramale/ahotseramale dikotomiaz jarduteko. UK bezain hedabide apalarentzat mahuka
da, ordu erdiz sikiera, aurrez aurre edukitzea Jaurlaritzako bozeroalea eta Kultura Sailburua. Hobe, zalantza barik, geure jakingosea
gramatika ez beste mami batzuez asetzea. Euskara akademiko asko dago, Miren Azkarate bakarra.

—Kultura Plana dauka indarrean Jaur-
laritzak. Labur azal daitezke beraren non-
dik norakoak?
—Helburu nagusia elkarlana hobetzea
da. Eta hori, hiru norabidetan: Jaurlaritzan
bertan, sailen artean. Bigarrenik, erakunde
desberdinen artean (foru aldundiekin, uda-
lekin…). Eta hirugarrenik, sektorearekin.
Esku bete lan. 
—Zelan eragin dezake Kultura Sailak
kulturan? Hasteko, eragin behar du?
—Egin behar duena da, eragin baino,
sustatu. Baina ez bideratu, ez berak era-
baki kulturak nondik nora joan behar
duen. Kultura Sailak, gobernu baten Kul-
tura Saila den aldetik, eman behar ditu
irizpide batzuk eta izan behar ditu oinarri
batzuk Euskal Herriko kultura nola gara
daitekeen, nola bultza daitekeen. Baina
-eta horixe da Kultura Planaren helburu
nagusia, berriro esango dut- beste era-
kunde batzuekin batera egin behar da,

sektore bakoitzari entzunaz eta harekin
elkarlanean.
—Sektore askoren erantzuna erakunde
publikoez galdetuz gero, hain zuzen, ze-
ra da: laguntza gehiago behar dela, la-
guntza gitxi ei dago. Hau da, dirua. As-
kotan emoten du Kultura Sailaren fun-
tzioa horixe dela: diru emotea.

—Sektoreek askotan hori esaten dute.
Esaten diezunean: baina zergatik ez dugu
aztertzen prestakuntza arloan, edo beste
hainbat arlotan, zer duzuen? Eta lehenen-
go esaten dizute: bai, baina diru-lagun-
tzak? Hara, diru-laguntzak garrantzitsuak
dira, baina ez dira guztia. Sektoreek ere
onartu behar dute badituztela beren
mugak, eta ikasi egin behar dutela arazo-
ak mahai gainean jarri eta horiez eztabai-

datzen. Beraien artean elkartu, proiek-
tuak konpartitu… horrelako gauzak egi-
ten ikasi behar dute. Baina egia da kultu-
ran, bereziki, jendeak esaten duela: diru-
laguntzak. Hori beharrezkoa izaten da,
baina ondorioa baldin bada diru-lagun-
tza publikoek huts egiteagatik kultur egi-
tasmoek huts egiten dutela, hor arriskua

dago nire ustez. Kultura sistema oso bat
diru-laguntza publikoen menpe eduki-
tzeak arriskuak ditu. Beharko dira diru-
laguntzak, eta kultura beti izaten da defi-
zitarioa, badakigu. Baina diru-laguntzen
horrenbesterainoko menpekotasuna edu-
kitzeak beldur pittin bat ematen du.
—Hain handia da menpekotasun hori?
—Leku batzuetan bai, beste batzuetan ez
horrenbeste. 

“Kultura diru-laguntza publikoen
menpe edukitzeak arriskuak ditu”

—Zelan egin aurre horri (egoera hain
ona ez den kasuetan)?
—Ez da erraza. Adibidez, gidoigileen lana,
antzerkigileena, idazleena… sorkuntza  beti
izaten da defizitarioa, mundu horrek
laguntzak behar ditu aurrera egiteko.
Baina gero, behar dugu kultura industria
izenez ezagutzen dena ere. Behar ditugu
ahalik eta argitaletxe sendoenak, behar
ditugu kulturaren inguruan sortu diren
modu bateko edo besteko enpresak… Ika-
ragarri aldatu dira horiek, eta aldatu egin-
go dira ondoren ere. Urtetan ezagutu du-
gun sistema nahiko kolokan dago, beste
euskarri batzuk, beste motatako produktu
eta proiektuak ere bultzatu behar direlako. 
—Euskal kultura zer da? Euskal Herrian
dagoen kultura guztia da euskal kultura?
—Bai.
—Badago, hala ere, sektore ideologiko
bat, Jaurlaritzari leporatzen diona kultu-
raren barruan kultura mota bat baino ez
duzuela sartu gura. Kultura “nacionalis-
ta”, dinoe. Txapela, kaikua, eta euskara,
jakina…
—Eta beste sektore batek esaten digu eus-
karaz egiten dena bakarrik hartu beharko
genukeela euskal kulturatzat. Beti esaten
dut: batzuek mutur batetik eta besteek
bestetik jotzen dutenean, seinalea nahiko
erdibidean zabiltzala.
—Edozelan, eta hau kritika modura ira-
kurtzen da lar abertzaleak ez diren komu-
nikabideetan, euskara indartzen duzue…
—Uste dut ezinbestekoa dela. Bi hizkun-
tza ofizial baditugu, eta bietan aritzeko
aukera berak eman behar badizkiegu he-
rritarrei, eta hori bada erakundeen eran-
tzukizuna, ikusita bietatik ahulena zein
den, diskriminazio positibo edo politika
proaktiboak –orain esaten den bezala–
argi dago zein hizkuntzaren alde egin
behar diren. Baina hizkuntzarekin lotura
ez duten arte plastikoetan, ikusizkoetan…
mundu horretan, artista guztiak dira ber-
din, berdin zaigu euskaraz dakiten edo ez.
—Eta euskal kulturaren diagnostiko bat

emon daiteke? Sendo, ahul dabil?
—Euskal kultura oro har Euskal Herrian
egiten den kulturatzat ulertuta? Uste dut
sendo eta ahul beti izaten direla kontzeptu
subjektiboak. Nik esango nuke duela ha-
mabost urte baino, hogei urte baino, de-
zente sendoago, baina hemendik hamar
edo hamabost urtera izan beharko lukeena
baino ahulago.
—EAEtik kanpoko euskal kulturagaz

zelako harremanak dauzka Jaurlaritzako
Kultur Sailak?
—Badugu hitzarmena Nafarroako Euskal
Kultur Elkargoarekin. Hara, hitzarme-
na… diru-laguntzak ematen zaizkie, gure
diru-laguntza deialdietera Nafarroako
artista guztiak aurkez daitezke. Iparral-
dean, badugu hitzarmen ofiziala Euskal
Kultur Erakundearekin, eta urtero dirua
jartzen da hainbat ekintza garatu ahal iza-
teko. Hori ere, ez dut esango egin beharko
genukeen guztia denik. Aurrera egin behar
da, eta egunetik egunera ekintza gehiago
eta lotura handiagoak behar ditugu, baina
baditugu harremanak, Iparraldearen ka-
suan Iparraldeko agintarien oniritziarekin

eta haien sinadura duten agiri eta guzti,
eta Nafarroari dagokionez, zuzenean kul-
tura munduan dabilen jendearekin.
—Bozeroale legez daukazun beharraz
egingo dugu berba. Azken boladan bake
prozesu deritzonaz izaten dira zure ager-
penetako asko. Bat zatozela pentsatzen
dut bake prozesu izendapenagaz, beste
batzuentzat ez da-eta hala…
—Uste dut badela, bere zailtasun guztie-
kin. Batez ere, bake prozesuak duen ber-

merik garrantzitsuena gizartearen boron-
datea da. Oraindik orain azken inkestaren
datuak ezagutu ditugu, eta euskal gizarte-
ak adierazten duen borondate hori, proze-
sua atzera bueltarik gabekoa izateko, hori
da bermerik onena.
—Hala ere, elkarrizketa hau egiteko
unean bere kinkarik larrienenan dugu pro-
zesu hori, abiatu zenetik…
—Bai, baina hasieratik esan bagenuen

zailtasunak izango zirela, ez zela erraza
izango, luzea izango zela… balio ez duena
da etsi edo burua ez dakit non ezkutatzea.
Lehendakariak askotan esaten du mundu
honetan ez dela hain inportantea zenbat
bider erortzen zaren, erortzen zaren aldi
bakoitzeko jaiki eta aurrera jarraitzeko
kemena izatea baizik. 
—Eta zer egin behar du hemen bakoi-
tzak zailtasunak gainditzeko?
—Batetik, kale borrokak gelditu egin
behar du, hori begi-bistakoa da. Bestetik,
behin eta berriz esaten dugu hainbat epai-
leren –ez justiziaren, oro har– jarrerak
aldatu egin beharko lukeela. Eta hori ez da
erraza izango, ze garbi dago borondatea

dela, nolabait, halako trintxera bat egitea,
bakoitza bere lubakian sartu eta hor gogor
izatea, hainbat aldaketari aurre egiteko.
Hala eta guzti ere, horrekin aurrera egiten
asmatu beharko da, ezin zaielako utzi herri
honen etorkizuna zapuzten. Eta gero,
Madrilgo gobernuak bidea argitu behar
du, Batasunak bere bizitza pubikoa lasai
egin dezan. Horretarako, orain dauden
oztopoek desagertu egin beharko lukete.
—Kale borroka, Madril, epaileak... Eus-

ko Jaurlaritzari zer dagokio?
—Egia esan, ez dakit bere esku dagoen,
eta egiten duenetik aparte, hau da, jarre-
ra batzuk eta besteak salatu, eta lagundu,
ez dakit hortik aurrera zer egin dezakeen.
ETArekin elkarrizketa ez daramagulako
guk, epaileak ez ditugu guk izendatzen,
eta Alderdien Legearen kontra hasiera-
hasieratik azaldu ginen, bai Jaurlaritza bai
Jaurlaritza osatzen duten taldeak ere.
Hortik aurrera ez dakit zer gehiago egin
dezakegun. Gizartearen parte hartzea
bermatu, hori bai, ziur gaudelako hori
dela bermerik onena prozesuak porrot
egin ez dezan. 
—Alderdi Popularraren jarrera ez duzu
aipatu, eta hori ez da ahuntzaren gauer-
diko eztuka. Espainian boto gehien ja-
sotzen duen bigarren alderdia da…

—Alderdi Popularrak, dirudienez, apus-
tua egin du gauzek aurrera egin ez deza-
ten. Eta Alderdi Popularra beste jarrera
batera eramateko modu bakarra aurrera
egitea da, beren kontrako jarrera horrekin
ez dutela ezer lortuko ikusaraztea.
—Haien jarrera aldatuko ez balitz pro-
zesuak ez luke aurrera egiterik edukiko?
—Zailagoa izango da, baina izango da
aurrera egiterik. 
—Eta Batasunaz, zer?
—Batasuna ezinbesteko kidea da prozesu
honetan. Horretan guztiok etorri gara bat
hasieratik. Eta Batasunak onartu behar
du, eta hori guztiok onartzen diogu, zail-
tasunak dituela. Ez da onargarria Bata-
sunak dituen arazoak izatea bizitza publi-
koan parte hartzeko, baina Lehenda-
kariak ere baditu arazoak. Momentu ho-

netan epaibidean da hasieratik esan zue-
lako Batasunarekin bilerak egingo zituela
eta horiek publikoak izango zirela. Eta
Jaurlaritzari ez zaio burutik pasatzen ez
dakit zer indarkeria mota erabiltzen has-
tea. Zailtasunak onartzen ditugu, baina
aurrera egiteko borondatea dugu, jakinda
gauzak ondo aterako baldin badira ezin-
bestekoa dela indarkeria mota guztiak
desagertzea. Eta nekez izango dela erreze-
ta ona beti besteari begira egotea, eta
“hark jarrera horretan jarraitzen duen
bitartean nik ez dut nirea desaktibatuko”.
Horrek gurpil-zoroa besterik ez dakar,
egunetik egunera handiago egiten doana.
—Zu zeu otsailean bezain itxaropentsu
zagoz, prozesu honi dagokionez?
—Bai. m

“Euskal gizartearen borondatea da
bermerik onena prozesuarentzat”

“Hasieratik esan genuen bake
prozesuan zailtasunak izango zirela”

[berbetan] [MirenAzkarate]

UK Uribe Kostako Aldizkaria
171 posta kutxa / 48991 Getxo / uk@aldizkaria.biz

tel.: 94 491 13 37 / faxa: 94 491 58 31

HARPIDETZA > bete azpiko fitxa eta guri bidali

Izena.............................Deiturak......................................................
Kalea & zenb..............................................Herria............................
e-mail.........................................Telefonoa........................................

Urtero    o 20 euro o 30 euro o 50 euro o beste kopuru bat ............... euro

Kontu zenbakia (20 digito). 

oooo oooo oo oooooooooo

aldizkaria etxean
jaso nahi baduzu

!

[hipikafaduran]

Zaldiak Faduran

Argazkiak: Getxoko Udal Liburutegia

Getxo futbol taldeak jokatzen duen futbol zelaiak badauka bere historiatxoa. Taldea 1927an
sortu zuten eta urte bi geroago Udalak zelaia alokatu zien Faduran. Hantxe jokatu zuen

taldeak harik eta gerra etorri arte. Baina ondoren, Real Club Jolasetaren ekimenez hipika
lehiaketak antolatzen hasi ziren bertan eta futbol taldea beste leku batera joanarazi zuten.
Lehenengo hipika txapelketa 1944an egin zuten eta urte bi beranduago armailak, palkoak,

apostuetarako gunea etab. eraiki zituzten. Poloan ere jokatu zuten zelai horretan. Argazkiok
-urtea ez dugu zehazterik izan- Fadurako txapelketen giro hura ederto erakusten dute,
militar eta agintari faxistak denbora pasan herritar askorentzako gerraoste latz hartan.



[fotografia]

[hipikafaduran]



[zinema]

Transamerica Duncan Tucker-ek zuzendu duen lehenengo film luzea da.
Tucker-ek New Yorkeko Unibertsitatean Filosofia eta Letretan lizentziatura
lortu zuen. Istorioaren gidoia originala da eta Tucker-i berari bururatu zitzaion.
Berlineko Nazioarteko Zinemaldian  pelikulak Teddy saria lortu zuen, gay-
lesbianei buruzko gaia jorratzen duten filmen artean zabaltzen den saria.
Film honek aktoresa hoberenaren Urrezko Puxika eta bi “Independet Spirit
Awards” -gidoi eta aktoresa hoberenari- lortu ditu. Istorioaren protagonista
transexuala da. Egunero oso gogor lan egiten du egin nahi duen
ebakuntzaren gastuei aurre egiteko. Bere bizitza Los Angeles hirian kokatzen
da, baina bere burua behartura ikusiko du eta New York hirira joan behar
izango du, handik bere hirira itzuliko da emozioz eta ustekabez beteriko
bidaian. 

Ia 30 urte joan dira Lekeitio aldean Eus-
kal Zine eta Bideo Bilera (EZBB) ekime-
na antolatzen dutenetik. Ordutik eta gaur
arte, gauza asko aldatu dira eta ekimena
ere hazi eta garai berrietara egokituz joan
da. Hastapenetan zaletuen edo amateu-
rren proposamenen erakustaldia zenak
lehiaketa izaera dauka orain; amateur eta
profesional atalak bereizten dituzte; 8 eta
super-8ko euskarrietan aurkeztutako la-
nak egungo DVDetatik urrun daude...
Halere, hasierako helburuak berean di-
rau, “euskarazko ikus-entzunezko lanak
jendearen aurrera atera eta zabaldu”. 

EZBB lehiaketan 90 minututik behe-
rako euskarazko lanek bakarrik hartzen
dute parte, eta aurten aurkeztutako uzta
oparoa izan da, 45 film jaso dituzte-eta.

Iragan hilaren 13tik 18ra egin zen EZBB,
lehenengo bi egunetan, arrazoiak arrazoi,
lehiaketaz kanpo lotu ziren 5 lan eman
zituzten eta hurrengo egunetan lehiatu
ziren gainontzekoak. Hala, euskal ekoizle,
zinegile, irakasle, zein gidoigilez osatuta-
ko adituen epaimahaiak, hurrengo lanak

Lekeitio, euskara eta zinea
Euskal Zine eta Bideo Bilerak
banatu ditu dagoeneko aurtengo sariak

1978tik antolatzen dute Lekeition EZBB

«Sormenezko edo argu-
mentuzko 45 euskal film eta

dokumental egon dira ikusgai»

saritu ditu: Dokumentalen atalean profe-
sional mailan 14 apostolu (M. Sarasua, 2.
saria) eta amateurrean Palestina, hesien
zirrikituetatik (Hibai Castro, 1.go saria),
Bagia (G. Agirre eta G. Manero, 1.go
saria); Argumentuzkoen atalean amateur
mailan Sin remite (M. Agirregomez-korta,
1.go saria); eta Sormenezkoen atalean
profesional mailan Zikloak (Logela mul-
timedia, 1.go saria) eta amateurrean (3 in
1) (H. Torres, 1.go saria). m

Ez galdu > “Transamerica”
• Non: Getxo Antzokia • Noiz: abenduaren 15a, barikua • Ordua: 22:00 • Zinema Paradiso

zineeskola

ugo Münsterbergek zera
esaten zuen: psikologiaren
ikuspuntutik, filma ez dela

pelikulan existitzen – pelikula euska-
rri fisiko bezala  harturik – ezta pan-
tailan ere, pertsonen espirituan bai-
zik, eta espiritu horrek  hain zuzen
ematen dio filmari errealitatea. 

Filosofo, psikologo eta idazle
honen tesiaren mamiaren arabera,
zinemak gizakiaren historia konta-
tzen digu munduaren kanpoko for-
mulak -espazioa, denbora eta
kasualitatea- gainditzen, eta gertae-
rak munduaren barruko itxurei - adi-
tasuna, memoria, irudimena eta
emozioa- lotzen zaizkie.

Bestalde, aurreko alean Rudolf
Arnheim aipatu genuen. Gizon hau,
batez ere, arte kritiko bezala eta
pertzepzio psikologo bezala ezagut-
zen da. Gestalt eskolako partaidea
izanik, azaldu zuen gure ikusmena
edo pertzepzioa ez dela erretinaren
estimulazioagatik sortzen, baizik eta
fenomeno mentala bezala.  

Arnheimek, errealitatearen per-
tzepzioari buruz esaten du gizakia-
ren espirituak ez diola errealitateari
soilik zentzua ematen, baizik eta
bere ezaugarri fisikoei ere: kolorea,
itxura, tamaina, kontrastea, argitasu-
na eta abarri. Hori adierazten due-
nean  Gestalteko teoriari hurbiltzen
zaio. Munduan dauden objektuak
zelanbait espirituaren operazioak
dira eta gure pertzepzioetatik sor-
tzen dira. Horrela, Münsterberg eta
Arnheim zinemaren lehenengo psi-
kologoak izan ziren. Biak zinemaren
errepresentazioaren barruko meka-
nismoek oinarrizko fenomeno psiko-
logikoekin antza handia zeuzkatela
konturatu ziren. Teoria honek aukera
eman zion hainbat zinemagileri,
David Wark Griffith, Sergei
Eisenstein besteak beste, antzekota-
sun hau beste modu batez hausnart-
zeko eta ikertzeko: zinemaren erre-
presentazioaren  bidez nola sortu eta
eragin ikusleengan emozioak, senti-
menduak, kontzeptuak, etab. 4

Oskar Fernandez

Gestalt eta
Phi efektua (II)

H

Fusioncorreko erregeak
deitzen dituzte Fuckcop
Familykoak. Musikari finkoak
dauzka taldeak, baina arlo
ezberdinetan jarduten duten
artistak biltzen dira euren
inguruan. Antisistema sound-
aren konexioa lortzea da
taldekideen helburua eta,
horretarako, hip-hop, metal,
funk, flamenko… doinuak
lantzen dituzten kolabora-
tzaileakaz behar egiten dute.

Antisistema Sound...
Fuckcop Family
Gor

Kauta taldeak era bikainean
nahastu ditu gitarraren indarra
metal gozoenagaz. Kantuek ez
dute potentziarik galdu, baina
rockaren eragina gero eta
nabariagoa da azken lan
honetan. Irratiko lehiaketa
batean ezagun egin zen talde
gazteak publikoaren artean
lortutako arrakasta
mantentzea lortu du eta
oraingo honetan ere jarraitzaile
mordoa duela frogatu.

Biluzik
Kauta
OIHUKA

diskoak

Ruper eta Sarri

[musika]

Andres Isasi Musika Eskolan eskainiko du Ruperrek kontzertua (abenduak 16, 20:00). Sarrera: 10 euro

Bakarkako ibilbidean hiru urteko “isilunea”
eta gero, Memoriaren mapan (Elkar) disko
berria kaleratu du Ruper Ordorikak (Oñati,
1956). Hiru ordu laurdenetik gora irauten
duen eta 11 abestiz osatutako lana “oroimene-
an eta larruan itsatsitako kantu biluzien eta
balsamikoen sorta fresko, zuzen, koloretsu” legez
aurkeztu dute. Ohi legez, jatorri desberdineko
musikariak lagun izan ditu Ruperrek Az-
karaten eta New Yorken grabatutako diskoan.
Zelanbait geografia emozionalari dagokion
norbanakoaren mapa baten beharra barnera-
tzen du lanak. Uneak, lekuak, maitasunak,
galderak, minak... lako gaiak batzen dituzte

kantuetako letrek; 1985etik topaleku ezezagu-
na duen, haren kokalekua mapan zehaztea ia
ezinezkoa den batek idatzitako letrak (argitara-
tu bakoak) dira hain zuzen Ruperrek Me-
moriaren mapan musikatu dituenak. Oña-
tiarrak eta Joseba Sarrionandiak Pott Bandan
egin zuten topo aspaldi, Bernardo Atxaga,
Joxemari Iturralde eta besteakaz batera. 

Orain dela 25 urte baino gehiago kaleratu
zuen Ruperrek estreinako lana (Hautsi da an-
phora, 1980), ordutik 10 dira azken honegaz
bakarka plazaratu dituen diskoak, baina ezin
ahaztu, euskal kantutegi zaharra batzen duten
Hiru Trukuren 3 diskoak, bildumak... m

San Quirico da
Karidadeko Bentako
lagunen disko berria.
Jon Maia bertsolariaren
inguruan sortutako
taldeak eskema
arruntetatik ihes egiten

du, mundu osoko estilo ezberdinak
nahastuz. Flamenko, cha-cha-cha... denak
balio du bere emanaldi kloretsuetan. Etxetik
mugitu gabe, bidaiatzera eramango gaitu
Jon Maia, Aran Santamaria, Tolo, Jon
Manzisidor, Imanol Manterola eta Domentx
Uzinen lan berriak. Abenduaren 7an
diskaren aurkezpena egingo dute
Durangoko Plateruena Kafe Antzokian, Pata
Negra taldearekin batera. Lan berriaren
izenburua Italian egindako biratik hartua
izan da ziuraski, izan ere, bertan San
Quirico in Collina herriko jailadian parte
hartu zuten.

Abenduaren 16an Gabonetako kontzertua
izango dugu Getxoko kultur etxea eta
Venezuelako kontsulatuaren eskutik.
19:30etik aurrera, Venezuelatik etorritako
Ensamble Tierra de Gracia taldearen
doinuak gozatu ahal izango ditugu Getxo
Antzokian. Gabon-kantak eta euren
lurraldeetako musika tradizionala entzungai
egongo da kontzertu berezi honetan.
Musika, kantua eta dantza uztartzen dute
maila handiko artista hegoamerikarrek.
Bandolak, gitarrak, zeharkako txirulak,
tinbalak... instrumentu ugari ekarri dituzte
emanaldirako. Sarrera dohainik izango da,
baina gonbidapenak hartu beharko dira
Getxoko kultur etxeetan.

kontzertua >
Venezuelako musika 

Memoriaren mapan lan berriaren kantak
joko ditu Getxon abenduaren 16an oñatiarrak

diskoa > 
Karidadeko Benta

Zure publizitatea hemenZure publizitatea hemenZure publizitatea hemenZure publizitatea hemen
Zure publizitatea hemenZure publizitatea hemen

94 491 13 37



Bihotz Handi

Odola emateko egunak
ordutegia: 16:30 / 21:00

Algortako San Nikolas plaza

abenduak 11
Areetako anbulatorioa

abenduak 12 

Getxoko odol emaleak

Zatoz odola ematera,
ez itxaron!

Informazioa: 900 303 404

[liburuak]

Durango, otzara bete-betea
Hilaren 6tik 10era dute hitzordua
liburuzale eta musikazale euskaldunek 

Lubijiana, Esloveniako hiriburua

Gerediaga Elkarteak prest dauka dagoe-
neko Durangoko 41. Euskal Liburu eta
Disko Azoka. Abenduaren 6 eta 10a bitar-
tean egongo dira zabalik Landakoko era-
kustazokako ateak eta bertako 317 erakus-
mahaietan atzoko, aurtengo eta labetik ate-

ra berriak diren lanak izango dituzte  zain
euskal literaturzaleek zein musikazaleek.
Gainerakoan, aurtengo Argizaiola omen-saria
norentzat izango den ere iragarri dute dago-
eneko: Jakin aldizkariak jasoko du garaiku-
rra bere 50. urteurrenean egindako lan es-
kergagatik.

Aurtengo azokak “Bidaiak” hartuko di-
tu ardatz eta horien inguruan mahai-ingu-
ru, hitzaldi, txat, kontzertu edota bestelako
ekimenak antolatuko dituzte, hala nola:
Gora Vasco Argentinan ekoiztutako film-
dokumentalaren emanaldia, Rafael Ama-
dorren Pata Negra taldeak eta Jon Maiak
gidatutako Karidadeko Benta taldeak
emango duten kultur arteko kontzertua
(hilak 7, 21:30, Plateruena).

Bestalde, EIEk eta Gerediagak elkarlana-
ren ekimenez, Eslovenia izango da herrialde

«360 nobedade aurkeztuko
dituzte Landakoko 317

erakusmahaiek»

gonbidatua aurten, horrenbestez bertako litera-
tura ezagutzeko aukera ezin hobea egongo da
iragarri dituzten mahai-inguru, poesia errezital-
di eta abarren bitartez. Idazle esloveniarrak ere
Durangora bertaratuko direla adierazi dute. 

Amaitzeko, azokan denetara 360 nobeda-
de, disko zein liburu, aurkeztuko dituzte eta
221 argitaletxe edo parte hatzaile egongo dira
euren uzta ezagutarazteko eta saltzeko zain.
Narratiba eta saiakera, ohi legez, oparo ei dator,
poesia, ostera, eskas. Nobedade guztien eta az-
ken albisteen berri jasotzeko Durangoko azo-
karen webgunera jotzea besterik ez duzue. m

Informazio gehiago: www.durangokoazoka.com

Ez dadila eguzkia sartu
Xabier eta Martin Etxeberria
Elkar

Abestitzak eta poemak
Xabier Lete
Elkar

liburuak

1937ko gerran borrokatzen
ari zirela, Euskadiko futbol
selekzioan jokatzeko
eraman zituzten  gazteen
istorioa kontatzen dute
idazleek kaleratutako azken
liburuan. Historiaz gain, hari
poliziala eta maitasunaren
korapiloak ere baditu
eleberriak.

Alangoeta 8 (Euskal Herria kalearekin bat) 
Tfn.: 94 491 23 79

Algorta

etorri
eta

ikusi!!

Kantatu dituen abestiak,
berbak, abestitzak eta poema
kantatuak bildu ditu Xabier
Letek  liburu honetan. Horrez
gain, bere kantu edo kantu-
sorta bakoitzaren historia
kontatzen digu abeslariak.
Liburuaren azken partean
berari egindako elkarrizketa bi
erantsi ditu.

Telletxe, 3 - 1. A • ALGORTA
% 94 460 95 12

Fax: 94 491 11 31

AHOLKULARITZA
JURIDIKOA, FISKALA

LABORALA ETA KONTABLEA

GALEA
ASESORES, S.L.

[kirola]

Pasa den maiatz aldean aurkeztu zuten bela
eskolako eta arraunketarako eraikina altxatze-
ko proiektua. Udalak egitasmoa gauzatzeko
1.440.566 euroko aurrekontua zeukala eta
urtebeteko epean (2007ko maiatza) eraikina
erabiltzeko prest egongo zela zioen berriak.
Horren albotik, eraikuntza lanak irailean hasi-
ko zituztela jakinarazten zuten. 

Irailak agur esan zigun aspaldi, eta azken
boladan Kirol Portutik ibilitakoek jakin bada-
kite ez dagoela lanen aztarnarik. Arraunaren
inguruko lagunek mesfidati adierazi zuten
“lanen hasiera eta amaiera ikusi artean” ez zu-
tela sinestuko behingoz egitasmoa gauzatuko
zenik; izan ere, arrazoiak arrazoi atzerapen itze-
la daukan proiektua da bela eta arraunketara-
ko pabilioiarena. 

Alabaina, ematen du laster geure begiez
egiaztatu ahal izango dugula, azkenean eraiki-
tze lanak aurrera doazela, Udalak lanok esleitu
edo adjudikatu berri dituela iragarri duelako
prentsak. Osterantzean, oraingoan lanok gau-
zatzeko aurrekontua 1.170.000 eurokoa da, baina
lanon hasiera epea oraindino ez dute iragarri. 

Egitasmoa aurkeztuko zeneko datuak
akordura ekarriz, bela-estropadetan jardunda-
ko arkitekto Peru Mugikak eta Algorta Arraun
taldeko arraunlari ohi eta aparejadore Julen
Altunak garatu dute proiektua, Ander Agi-
nako, Amaia Celaya eta Jakinda de Goyarzugaz
batera. Bela eskolarako eraikinak eta arraunke-
tarako kiroldegi berriak guztira 7.944 metro
koadro beteko dituzte, arraunketakoak 938

metro koadro edukiko ditu eta belakoak 945
metro koadro (429 barrualdekoak). Horrez
gainera, eraikinak altxatzen amaitu ostean,
pantanal bat egiteko asmoa bazegoela adierazi
zuten udal arduradunek. 

Bestalde, bela eskolaren eraikina kudeatze-
ko ardura lehiaketa publiko bitartez aukeratu-
ko zutela  azaldu zuten Udaletik, baina arraun-
keta pabilioiaren kudeaketa sortzear dagoen
Getxo Arraun taldearen esku lotuko zela.
Esandakoa, laster hasi beharko lukete lanok. m

& 94 430 52 00 Kasune, 18 • ALGORTA

SERVITEC

• MARKA GUZTIAK
• 24 ORDUTAN ERANTZU-
N A
• 3 HILABETEKO GARAN-
TIA
• 25 URTEZ ZURE ZERBIT-

E T X E K O E L E K T R O T R E S N E N

Bela eskolarako eraikinak eta arraunketarako kiroldegiak edukiko ei duten itxura  

MMoorroottxxoo

Torrene 4, Algortako azoka
48990 ALGORTA / Tf. 94 491 18 82

uribe kostako
kirol denda

bisitatu gure denda!

350m2

kirolerako guztia!!

«Lanon hasiera
epea oraindino 
ez dute iragarri»

Zure publizitatea hemenZure publizitatea hemenZure publizitatea hemenZure publizitatea hemen
Zure publizitatea hemenZure publizitatea hemen

94 491 13 37

Bela eta arraun eraikina
Aukeratu dute 1.170.000 euroren truke
pabilioia eraikiko duen enpresa 



[akabuko punte]

Esakere > “Asto batari bustena kendu, besteari imiñi”

Irudia: Gorka Vazquez

Zenbet bider ez ete doguzen oiñek edo
buru, edo biek, hara eta hona ibilli eta ondo
berotu, zeozen urtenbide onena zein ixen
leiten argitu eziñik. Eta txarrena da, edozein
erabagi hartute bere, beti emoten daule ez
dogule askorik konpondu: hemen iminteko
handik kendu. Holan gabiltzez denporegaz,
inderragaz, pazentziez, diruez... Lehen,
baserriko bizimodun, astok eta ganaduk
emoten euden lana eta zer pentsa nahie.
Orain asto gitxi dau baserriten, baia beste
asko badabiltzez nonon. 

Esakera hau Iñaki Gamindek baturiko da,
eta beran "Urdulizeko berbak eta bizimodu"
liburun topako dozue.

Gureberbakere87

BERBA JATOR BATZUK (XXI)

• paraje: (izlg.) gure euskera ez
dakin askok bere badaki hau berbe
erabilten dogule guk 'gertu, hurbil'
esateko. Eta kontrako esateko, ásau. 

—Idéa handirik ezteko horrek gixajok
kañabere erábilteko: bóta dau, ta
léhelengon lar ásau yon dako, ta oiñ
lar paraje. 
—Parajétik heldu da oiñ hori zarate
ba, zer ete da?

• plántak iñ: (ad.) Hau gure
euskeran eta Bizkai aldeko beste
batzuten bere erabilten da, itxure
egin esateko.

—Ez daude ezer ulertu berbaldi
duztin baina hantxe egon direz
lehélengo lerron, entendíduk dirézela
plántak íten.

• porta: (ad.) erderaz lez, 'ondo
porta/txarto porta' eta abar esateko
erabilten da, baia gure euskeran,
ganera, adjetibo bapere barik erabilli

leite nonor ondo porta dala esateko,
eta batez bere eskuzabala ixen dala.

—Oléntzaro porta da aurten, e?

• sáno: (adlg.) Esangure nagosi bi
dekoz gure berbakeran, bat da 'oso'
esateko, oso altu, oso nekatute eta
abarretan lez:

—Platerkada bi imiñi bérko dotsezuz
bakotxari, ze sáno yatúnek direz
hónek úmek.

Eta beste esangure da, 'gogor':

—Zélan sártuko dau penalti ba,
baloiari sáno yo barik?!

• sokorru: (iz.) euskera batuan
'oihu'.

—Atxiñe, Frankenstein pelíkulen
sokorrúke hasten zan jente butakatan;
oiñ umek bere eztirez bildúrtuten
horréaz.
—Semeri sokorru iñ dotso, aitu barik
pasa dálakon béstekaldera.

Testua: Xabi Bilbao

Berbakere 74en eta aurreko beste batzuten aspaldin erderatik harturiko
berba batzuk, hau da, maillegu zahar batzuk, ikusi genduzen, gure
euskeran aspalditik eta modu jatorran erabilten direzenak. Berbakere
honetan aurrera egingo dogu horrek mailleguk ikusten

María Jesús 
ILEAPAINDEGIA ETA EDERGINTZA

HARTU TXANDA

Alangobarri 10
T: 4910821
ALGORTA

GIZONENTZAKO
M O D A

Telletxe 5
A L G O R T A

T:

Errotalde
ileapaindegia

HARTU TXANDA TELEFONOZ!!

T: 460 38 90
Errotalde 18A / ANDRA MARI, GETXO

Iñaki 
Bitxitegia

I

Villamonte plaza

Algorta

T: 430 23
Telletxe 1 T: 460 27

OMEGA, LONGINES ETA TAGHEUER
AGENTZIA OFIZIALA

Torrene 2, ALGORTA
T. : 94 491 12 71

[elkarrizketa]

—Zerk ezberdintzen zaituzte zuen zeregin
antzekoa daukaten enpresetatik?
—(Ixiar) Euskal Herri mailan, behintzat, ez
dago gu bezalakorik. Proiektuak oso neurri-
ra egiten ditugu eta lekuaren, kontestuaren
zein bezeroaren arabera asko aldatzen dira.
Burutzen ditugun proiektuetan jendeak
parte hartzea da gure helburu nagusia.
—(Asier) Gu ez gara komunikazio enpresa
bat, ez gara arruntak. Gure zerbitzuak neu-
rrira egiten ditugu, baina gauza bereziak beti
ere. Harremanen garapenean behar egiten

dugu eta proposatzen ditugun berrikuntzek
kulturalak izan behar dute.
—Getxon proiektu piloa egin duzue.
—(I) Gazteria zerbitzuko komunikazio kan-
paina bat eroateko lehiaketa irabazi genuen
eta ordutik Udaleko beste zerbitzuetatik ere
deitu digute.
—(A) Bai, baina apurka-apurka hasi ginen,
ez zen bat-bateko gauza izan. Gazteria zer-
bitzuagaz, gainera, oso ondo konpontzen ga-
ra, elkar ulertzen dugu... Hori ikusita, beraz,
euskara teknikariek proba egin zuten gugaz

Igor, Asier eta Ixiar, Funky Projects-eko lankideak. www.funkyprojects.com

Orain dela lau urteko azaroan sortu zuten azkenaldian zeresan nahikoa
eman duen Funky Projects enpresa. Giza-berrikuntza diseinadore moduan
aurkezten dute euren buruak eta egoera, leku zein pertsonen arteko
erlazioak, hobeto eman daitezen, modu berritzaile batean garatzea da
euren helburua. Funky Projects-en izaeraren berri eman digute Asier
Perezek eta Ixiar Garciak. 

eta Aisa ikastaroetan matrikulak igotzeko
kanpaina abian jartzea agindu ziguten. Eus-
kal Herri mailan etorkinen matrikulazio
kopururik altuena lortu genuen, beraz, beste
proiektu batzuk egitea eskatu digute.
—Europan zehar ere ibili zarete...
—(A) Asmo handiak ditugu eta proiektu
bereziak egin behar ditugula uste dut. Ho-
rretarako, lan esparrua handitu behar dugu.
Orain arte oihartzun gehien eduki duen lana
Belfasten egindako Kissarama izan da. Hiri
hartako antzerki jaialdikoek marka pribatuei

eskatu zioten dirua eta horiek jaialdia kon-
tsumo zabalago batera ireki behar zutela
erantzun. Orduan, markak eta pertsonak
uztar zitezkeen zerbait eskatu ziguten eta
besarkatzen diren bikoteakaz Guinness
marka apurtzea proposatu genien. Ekimena
prentsako zutabe politikoetan ere agertu zen.
—Kalimotxoaren inguruko liburua ere
zuena da!
—(I) Orain dela urte asko Algortako An-
tzarak taldeko  Martin Mujikari kalimotxoa-
ren sorreraren inguruan egindako elkarrizke-
ta irakurri nuen eta oso interesgarria iruditu
zitzaidan. Enpresa pribatu batek bultzatu ez
duen produktua da kalimotxoa eta bere
inguruan nortasun bat eraiki dugu. Lehengo
jaietan aldarrikapen sozial eta politikoak egi-
ten ziren, baina gaur egun galdu egin dira.
Horiek non gelditu diren galdetu diogu gure
buruari.
—Zer da dendaren asuntoa?
—(A) Hasieran kamisetak saltzen hasi
ginen, baina orain izozkiak, likoreak, piper-
minak... saltzen ditugu. Gero eta bezero
gehiago daukagu gainera! m

«Kulturalak izan behar dute
proposatzen ditugun

berrikuntzek»

Funky Projects > Ixiar Garcia eta Asier Perez

“Gu ez gara komunikazio enpresa bat,
ez gara arruntak”

galdaretxe
gOZOLABEA

• Maidagan, 35 GETXO Tel. 94 491 11 25
• Mayor, 17 AREETA Tel. 94 464 77 29
• Sabino Arana, 67 LEIOA Tel. 94 464 40 58
• Telletxe, 11  ALGORTA  Tel. 94 460 32 14
• Sabino Arana, 9  SOPELA Tel. 94 676 11 01

[norajoan]

Abaroa jatetxea
Hiri-gunean lasai egoteko babeslekua

Hilabete pasa da Abaroa jatetxeak ateak
zabaldu zituela eta, dagoeneko, jende asko pasa
da bere mahaietatik. Bilbon dituzten bi lokalen
arrakasta ikusita, Areetan beste bat irekitzea era-
baki zuten Patxik eta bere lankideek, zonalde
horretan gabezia handia zegoela ikusita. Espero
baino arrakasta handiagoa izan dutela kontatu
digute: “Itzela izan da. Ireki genuenetik jendez
lepo egon da egunero. Zerbait berria probatzeko
gogoa zuen jende asko etorri zaigu”. 

Dekorazioa ikusita XXI. mendeko jatetxe
moderno horietako bat dirudien arren, tradizio
familiarreko euskal jatetxea da. Amama Bittorik
aspaldi sortutakoaren anaia txikia da gaur egu-
neko Abaroa. Gernikako indabak, Nafarroako
piperrak, txistorra, piper beteak, bakailaoa... pla-
ter sinpleak baina kalitate handikoak “ez da
janari moderno hori”. Bai astean zehar, bai aste-
akabuetan, menu bereziak daude nahi duena-

rentzat: “Guztientzat balio duten menuak presta-
tu ditugu, prezio onean. Egunero zerbait behar
duen jendearentzat, jateko ordu bat besterik ez
daukana. Guztientzat dira, handinahientzat
izan ezik.”. Horrez gain, denetarik probatzea
gustuko duenarentzat, degustazio menua ere
badago egunero.

“Ondo pasatzera datorren jende lasaia hur-
biltzea nahi dugu. Hiriaren zurrunbiloan des-
kantsatzeko aukera ematen duen babeslekua sortu
nahi izan  dugu ”. Barakaldon jatetxe berri bat
irekitzeko asmoa erakutsi zigun Patxik, “horrela
jende guztiak izango du Abaroa batean egoteko
aukera”. Beraz, amamaren betiko janari goxoak
etxetik kanpo, baina familia giroan gozatu nahi
badituzu, badakizu nora joan. m

Areetako Etorbidea 2 bis (Areeta)
Tel.: 94 480 45 27

Abaroa jatetxeko lantaldea

UK4948UK

gaizka escudero / basalbokoa itsaso arana / jolastokikoa

[jan&edan]

asteko txangurroak ur gazitan egosi, 15 minutuz
edo. Gero, pazientzia handiz, barruko haragia
kendu, papurtu eta gorde. Bestetik, zartagin batean

tipula eta piper berdea ondo-ondo txikituta su ahulean
ipini bigundu arte. Eginda dagoenean gehitu ogi birrindu
apur bat eta saltsa ligatu. Ondoren, bota ardao zuria, fino
apur bat eta txangurroak askatzen duen ura. Sutan eduki
hau guztia, saltsa loditu arte. Gero bota tomate saltsa apur
bat, Dijongo mostaza apur bat eta txangurroaren haragi
papurtua. Dena nahastu eta sartu oskoletan. Azkenik, ogi
birrindu apur bat bota gainetik eta gero labean gratinatu,
5 minutuz 250 gradutan. On egin! m

H

Txangurroa
betiko erara

osagaiak (lau laguntzat)
txangurro bi • tipula bi • piper berde bat • ogi birrindua

ardao zuria • finoa • tomate saltsa • mostaza

iloxerak eragindako krisia eta gero, Frantziatik
hartutako cabernet franc landatzen hasi ziren batez
ere Galizia -eta Leon- inguruan. Hantxe du jatorria

mencia mahatsak, edo horixe dio behintzat mahats honen
jatorriari buruzko teoriarik zabalduena. Esan bezala, batez
ere, Galizian landatzen da, Valdeorras jatorri izendapenean
(Ourense) eta Ribeira Sacra (Lugo) arrakastatsuan. Azken
honetan puntako ardaoak egiten dira mahats honetan
oinarriturik. Negra, medoc eta cabernet izenak ere ematen
zaizkio. Purpura koloreko ardaoak, aroma dotoredunak,
apur bat afrutatuak eta orekatuak dira. Galiziatik Leon
aldera zabaltzen da mencia eta Bierzo jatorri izendapenaren
lurren heren bi hartzen ditu. Inguru hauetan cabernet
sauvignon eta merlot-arekin nahastuz kalitate handiko
ardaoak egiten dabiltza. m

F

Mencia
mahatsa

TXIKI-AUNDI KAFETEGIA
ezagutzen al duzu?

hheerrrriikkoo ppiinnttxxoorriikk
oonneennaakk ddiittuugguu

etorri eta probatu!!
Amezti, 10 / T: 94 460 57 57 - ALGORTA

JOKIN GARATE BAYO
Neguriko Etorbidea 9  
T: 491 14 87
48990 NEGURI

KIMETZ GARATE AZURMENDI
Aingeruaren etorb. 4B 

(sarrera, Jata Mendia) T: 460 01 87
48990 GETXO Usategi parkea z/g - Tel. 94 460 64 13

Ribeira Sacrako (Lugo) mahasti bat

LAS MERCEDES 31 • TEL.: 94 464 41 25

AREETA 

Harategia eta txarkuteria

JUAN-MARI
Alangobarri, 10 ALGORTA

T.: 94 491 02 93

zorionak
etaurteberri on!

GABONETAN
• Tolosako Eceiza turroia
• Bilboko Correos kaleko

turroia (Eladio Ibañez Coloma)
• Ardoak eta txanpanak

URDAITEGIXA

Adituak gara,
Urdaiazpiko Iberiko,
Pate eta Gaztaietan!!

Bidebarri 27, behea eskuina
ALGORTA

94 430 76 96

• Odontologia oroko-
rra

• Ortodontzia
• Periodontzia

OSABIDE HORTZ KLINIKA
Arantza Etxebarria

[komikia][horoskopoa]

oKINDegia

KASUNE 28 - T: 94 430 10 76
ALGORTA

mungia
Algortan badaukagu
artisauen ogia
izen eta jatorriz
da “ogi mungia”.

Goizero lortzen dogu
obispoen guleria
probatu bada edo ez
dan benetako egia.

URA
t

OTSOA
t

ADARRA
t

EGUZKIA
t

HOSTOA
t

AITZURRA
t

GARIA
t

LASTOA
t

IRATZEA
t

NEGUA
t

HAZIA
t

META
t

(A(Abenduak 21 urbenduak 21 urtarrilak 19)tarrilak 19)
Zure inguruko urak harrotuta daudela
ematen du. Zuk paso egin, istiluetan
zenbat eta gutxiago sartu hobe zuretzat.
Ez zara jaio gauza txotxoloengatik
buruhausteak izateko. Gainera,
badakizu zelakoak diren…Trankil!

(A(Abuztuak 18 irailak 16)buztuak 18 irailak 16)
Asteburuetan iratzargailua amatatzea eta
lo egiten jarraitzea plazera da zuretzat.
Zenbat lo egiten duzu? 12 ordu edo?
Zuretzat ez da denbora galtze bat izaten
eta munduko asmakizunik onena ohea
dela uste duzu…

(M(Marartxtxoak 21 apirilak 19)oak 21 apirilak 19)
Eskiatzen joateko desiatzen zaude.
Beldur apur bat ematen didazu, zoro
baten moduan iblitzen zara-eta
edurretan. Ez daukazu beldurrik eta
aldatsak ziztu bizian jaisten dituzu,
zure inguruan dagoenaz jabetu
barik. Kontuz gero…

(E(Ekainak 19 uztailak 18)kainak 19 uztailak 18)
Uste  duzu ingurukoek ez dizutela
estimurik, baina maitekiro hurreratzen
zaizkizunean ez diezu kasurik egiten.
Laztanak hartzen eta eskerrak ematen
ikasi beharko zenuke. Bestela ez duzu
sekula ezagutuko besteek eman deza-
keten goxotasuna.

(O(Otsailak 19 martsailak 19 martxtxoak 20)oak 20)
Udako jaiak nostalgiaz gogoratzen
dituzu. Beroa, kresala azalean, giroa…
Faltan botatzen dituzu oporrak? Beno,
pentsa laster Gabonak helduko direla
eta orduan ere jai mordoa egingo
duzula. Horiek ere onak dira, ezta?

(U(Uztailak 19 abuztuak 17)ztailak 19 abuztuak 17)
Bitaminak behar dituzu. Ez da
normala zure adinarekin horrela
ibiltzea, neka-nake eginda eta triste.
Kirola egitea ez litzaizuke txarto
etorriko, zure gorputzak bakarrik ez,
zure buruak ere eskertu egingo du.

(A(Azarzaroak 16 abenduak 20)oak 16 abenduak 20)
Saltsa guztietan ibiltzea gogoko duzu.
Gauza asko egiten hasi eta bat bera ere
ez duzu amaitzen. Zergatik ez zara
ahalegintzen gauza gutxiago egiten,
baina gutxi horiek amaitzen? Batek
baino gehiagok eskertuko dizu.

(U(Urriak 17 azarrriak 17 azaroak 15)oak 15)
Ezer kontatzen ez dizutela-eta haserre
zaude. Baina aurrekoan lagunak
konfiantza osoz kontatutakoa herri
guztitik zabaldu zenuen. Hori esan ostean
inork ez dizu ezer ere ez kontatuko.
Hurrengoan hobeto pentsatu!

(I(Irailak 17 urriak 16)railak 17 urriak 16)
Jende “susmagarriagaz” nahasten hasi
zara eta zure betiko lagunak arduratuta
daude. Zertan zabiltza? Kontuz
horiekaz adarra joko dizutelako eta
ondoren, beharbada, berandu izango
da zuretzat. Arraro zaude, benetan.

(A(Apirilak 20 maiatzak 19)pirilak 20 maiatzak 19)
Aitxitxe eta amama gehiago ikusi
beharko zenituzke. Nagusiak dira eta
zure falta somazen dute. Oso pozik
jartzen dira zu ikustean, euren iloba
kuttuna zara-eta. Gainera, asko ikas
dezakezu kontatzen dizutenagaz.

(U(Urrtarrilak 20 otsailak 18)tarrilak 20 otsailak 18)
Hain maiteminduta zeunden hasieran!
Baina orain zure harremana eten gura
duzu, betirako. Ez zaitu dagoeneko
erakartzen? Maitasuna agortu zaizu?
Zelan esango diozu? Zintzo jokatu,
zure aldamenekoak merezi du-eta.

(M(Maiatzak 20 ekainak 18)aiatzak 20 ekainak 18)
Etxe bila zabiltzala? Zeozer merkeren bila
bazabiltza jai daukazu! Ikusi al duzu
pisuek zanbat balio duten? Sinesgaitza da
oraindik saltzea. Nondik ateratzen du ba
jendeak dirua? Gauzak aldatu beharko
dira, bestela…

Illeta z/g (Sarrikobasoerikin bat)
T:94 430 69 42 /ALGORTA

• BIDRIERAK

• GRABATUAK AREA TEKNIKAREKIN

• IZPILU ERRALDOIAK

• INSTALAZIO OROKORRAK

• FUSIN

BATIZ KRISTALDEGIA

GETXOKO KIROL PORTUA
Arriluze z/g • Tel.& Fax: 94 491 53 21

ALGORTA • GETXO

prentsa • aldizkariak

G O I Z E A N

Prentsa - Fruitu lehorrak - Aldizkariak - Litxarreriak

Orduña Mendatea 1
T: 430 22 13

GETXO

Telletxe 13
T: 460 02 88
ALGORTA

“Gozoki eta prentsa, gutxi denik ez

uk@aldizkaria.biz
94 491 13 37

aldizkaria
etxean jaso
nahi baduzu

denborapasa LUMA aldizkariaren eskutik

Ezker eskuin

Goitik behera
1. Jainko ezaugarriak dituena. 2.
Trukean hartzen den ezer. Erdi, hitz
elkarketan. 3. Hiru pare. Mugak
ezarri. 4. Infuzio mota. Euritako jan-
tzia. Isurkari mota. 5. Nahigabe.
Kontsonantea. 6. Emakume izena.
Gozo. 7. Bokala. Barre. A bikoitza.
8. Zuberoako herria, Arbaila Han-
dian. Musika nota. 9. Utzi aditzaren
oina. Pluralean, inoren urteak adie-
razten dituen hitza. 10. Nitroge-
noaren ikurra. Aski deka iritzi.

Soluzioak

1 2 3 4 5 6 7 8 9 10

1

2

3

4

5

6

7

8

9

10

1. Jostaketa lagun. 2. Getxoko auzoa, itsasertzean. Ogi, hizt elkar-
ketan. 3. Zezen zikiratu. Europako estatua. 4. Sodioaren ikurra.
Zurginen tresna. Kontsonantea. 5. Kimika adituak. 6. Etekina.
Amerikar jatorria adierazten duen aurrizkia. 7. Kontsonantea. Ez du.
Euskal Idazleen Elkartea. 8. Suari dariona. Gabezia. Nota, bokalik
gabe. 9. Baratze. … Bulba, Gogolen nobela bateko protagonista.
10. Lapurdiko ibaia. Eguzki.

JOSTALAGUN
AREETAOT
IDISUITZA
NAZERRAS
KIMIKARIAK
ONURAINDI
ZGABEEIE
KEAEZANT

ATURRIEKI

uk@aldizkaria.biz

ku

Nor da?
• Lasarte-Orian jaioa

• Idazlea

• Euskadi Literatur Saria irabazi zuen iaz

> Aurrekoaren erantzuna: Pello Zabala

> Irabazlea: Rozio Luces* (Getxo)

*deitu telefonoz goizez: 94 491 13 37

Bidali erantzuna eta zure izen-deiturak, asmatzen duzuenon artean
bi lagunentzako degustazio berezia zozketatuko dugu:

UK Uribe Kostako Aldizkaria. 171 posta kutxa 48990 Getxo
uk@aldizkaria.biz

asmatu eta irabazi > bi lagunentzako bazkari bat

Usategi
kafetegia

Usategi parkea z/g, Algorta
Telf. erreserbak: 94 460 64 13

[flashback]

Trabudu dantzari taldea, 1977
Flash Back orrialdean, 108. zenbakian, Astrabuduko Atxazpe mendi taldearen 50. urteurrena aipatu genuen eta oraingoan
berriro Astrabuduko beste urteurren bat dakarzkizuegu, Trabudu dantzari taldearen 30. urteurrena. Eta talde bien arteko
lotura bitxia dago: talde biak egun berean sortu ziren, San Lorentzo auzoko jaietan, Abuztuaren 10ean. 

Argazkia, taldea sortu eta hurrengo urtekoa, Uribarriko (Deustua) jaietan hartuta dago, jaitsiera hasi orduko. Deustuko
Berriz txakolindegitik (seguruenez argazkiaren atzealdean ikusten dena) irten eta Matikoraino heldu zen jaitsiera.

Ezinezkoa litzateke gaur egun 109 dantzari izatea, bi sortzaileen lana kontuan hartu barik: Jose Andres Mendiguren Mendi
(GB) eta Javier Intxaurbe. Baina sortzaileek jarraitzaileak behar dituzte eta horretan hainbat laguntzaile, begirale, etab. ibili
dira; batez ere J.M. Luque eta Mª Jesus Cernadas aipatzea nahitaezkoa da, beraiek egindako lanagatik. Dena dela, modu
batera edo bestera, 30 urte hauetan guzti-guztiok egin duzuen lana, eskertzekoa da. 

Zorionak, Trabudu! m

Zutunik: Patxi Ramos, Rafi Porcel, Luismi Erostabe, Juan Carlos Dominguez, Gotzone Larrondo, Mª Cruz Bayon, Manuela Muiño, Manuel
Blanco, Tere Mugica, Yoli Mugica, Irune Camiruaga, Mª Luz Gonzalez, Montse Rios, Joserra Celaia (GB), Oscar Velasco, Luis Alberto Alfaro,
Miren Edurne Garral, Tere Romero.

Makurtuta: Iñaki Yesa, Joseba Lizarralde, Idoia Garcia, Arantza Millan, Mª Pili Sanz, Mª Carmen Reina, Antonia Luque, Idoia Bilbao,
Pili Ramos, Bene Mendez, Mª Jose Carro, Ana Isabel Sanchez. 

Bittor Egurrola

[aitormenak]

“Zuzendaria izateaz aparte
ez dakit beste ezer egiten”

LABURREAN— Astero bost egunez Bermeo utzi behar izatea da Jabi Elortegiri bere lanetik gutxien gustatzen zaio-
na. Izan ere, azken 4 denboraldietan Goenkale telesail arrakastatsuaren zuzendari lanetan ibili da eta Donostian
eman behar du  bere denbora gehiena. Ikus-entzunezko komunikazioa ikasi zuen Madrilen eta ordutik hona oihar-
tzun handiko proiektu askotan hartu du parte errealizatzaile eta zuzendari lanetan: Agitacion+IVA, Señorio de Larrea,
Entre dos fuegos... Gaur egun, Goenkalen lan egiteaz gain,  ETB1eko Balbemendi beldurrezko telesail berria zuzen-
tzen du. Lan gogorra dela onartzen duen arren, oso gustura dago Jabi. 

JABI ELORTEGI > telebista saio errealizatzaile eta zuzendaria

Testua: Maitane Nerekan 

Defini ezazu zeure burua berba bitan.
Kons-tantea, bi hitz al dira?

Zein filmetan egingo zenuke protagonistaren papera?
21 gramos.

Historiako zein pertsonaia miresten duzu gehien?
Alonso Ercilla, Amerika kolonizatzera joan zen bermeotarra. 

Ohitura txarren bat al daukazu?
Erretzea, baina ez asko. 

Aitor dezakezun bizio bat.
Lana.

Berriz egingo zenukeen bidaiarik ba al dago?
Rio de Janeiro edo New York.

Orain zarena izango ez bazina, zertan gustatuko litzaizuke jardutea?
Ez dut sekula pentsatu, ez dakit beste ezer egiten.

Zein da zure ametsetako bat?
Honela jarraitzea.

Zein da ikusi duzun azken filma?
Pequeña Miss Sunshine.

Eta irakurri duzun azken liburua ?
Las sombra del viento (Carlos Ruiz Zafon).

Euskal Herriko zure txoko kuttuna?
Bermeo.

Hondartza ala mendia?
Hondartza.

Goiza ala gaua?
Gaua. m


